
خوێنــەری بەڕێــز، ئــەم کۆمەڵــە شــێعرە بەرهەمــی ٢٢ 

ســاڵ ئەزموونــی نووســینی منــە لــە بــواری شــێعردا. وەکــوو 

ــژە  ــاوە دوور و درێ ــەو م ــۆ ئ ــێعرەکان ب ــژەی ش ــن ڕێ دەبین

ژیانــی  ڕەوتــی  ئاڵۆزبوونــی  هۆکارەکەشــی  کەمــە.  زۆر 

ــن  ــدا بڕیوم ــی خۆم ــە ژیان ــە ل ــەی ک ــەو قۆناغان ــە و ئ خۆم

و تێمپەڕانــدوون و کاریگەریــی ڕاســتەوخۆ و ناڕاســتەوخۆی 

ئــەو قۆناغانــە لەســەر بیــر و هــزر و نووســینی مــن. هــەر 

بۆیــەش هــەرکام لــەو شــێعرانە لــە ماوەیەکــی زەمەنــی زۆر 

لــە شــێعری پێــش خۆیــان لەدایکبــوون. ئــەوەش وایکــردووە 

ــینی  ــاتەوەختی نووس ــەر س ــەوای زاڵ بەس ــەش و ه ــە ک ک

ئــەو شــێعرانە زۆر لــە یەکــر جیــاواز بــن و ئــەو جیاوازییەش 

بــە شــێعرەکانەوە دیــارە. ســەرەڕای ئــەوەش ئــەو مــاوە 

ــەوە.  ــە دوو قۆناغــی ســەرەکییدا دەبێنێت ــە خــۆی ل زەمەنیی

پێــش ئــەوەی وەکــوو پێشــمەرگەیەک ڕاســتەوخۆ تێکــەڵ بــە 

ــم و  ــی ب ــی ڕەوای نەتەوەی ــگێڕانی خەباتێک ــی شۆڕش کاروان



ــە  ــەش ب ــدا. هەربۆی ــە ژیانم ــە ل ــەو ڕووداوە گرینگ ــاش ئ پ

پێویســتم زانــی بەپێــی ئــەو دوو قۆناغــە شــێعرەکان لــە دوو 

بەشــدا ڕێکبخــەم. بەشــی یەکــەم بــە نــاوی »کەروێشــکەی 

خەیــاڵ« کــە لــە بــاری ناوەرۆکەوە زیاتر شــێعری هەســتۆکی 

و بەجۆرێــک زیاتــر بەرهەمــی هەژانــی دەروونــی خۆمــن لە 

بــاری کۆمەڵایەتــی و هەســتیارییەوە و بەشــی دووهــەم بــە 

نــاوی »لــە شووشــەوە تــا بریــن« بەرهەمــی ئەزموونەکانــی 

ڕۆحێکــی شۆڕشــگێڕن و کاریگەریــی ئەو کــەش و هەوایەیان 

لەســەرە. بــەڵام ئەگــەر بمــەوێ لەگــەڵ خــۆم و ئێــوە ڕاســتگۆ 

ــوون  ــان و ســاتی ســەختیش هەب ــم، زۆر ســاتەوەخت و ئ ب

لــەو مــاوەدا کــە کاریگەرییــان هێنــد بەهێــز بــووە لەســەرم 

کــە لەتوانامــدا نەبــووە لــە شــێعرێکدا وێنایــان بکــەم. 

لەوانــە کۆچــی دوایــی باوکــم و یــان شــەهیدبوونی بــە 

ــدا. ــی خەبات ــە ڕیزەکان ــزم ل ــی ئازی ــان هاوڕێ دەی

ناهید حسەینی





کەروێشکەی خەیاڵ

جادە

كووچە  و كۆڵانی هات ونەهات

ماندووی كردی  و

نەگەیشتیتە بەردەركەی ئەم دڵە عاشقەم

ئێستا كە هاتوویت

پیرتر لە سیاسەت  و

بێقەرارتر لە عەشق  و

بەپەلەتر لە تەمەن

چیم هەیە بتدەمێ 

جگە لە تاڵێ  قژی سپی  و ئەو بیرەوەرییانەی 

بە ژانی ئەم شەوە بەڕەڵڵایەم ئەسپێرن

وەرە نێو دۆزەخیرین بەهەشتەكانی من

با ئاگری ئەم بەهەشتە بەلەعنەت كراوەت پێ ببەخشم

قەدەرێكی درەنگ وەختە

خەزەڵوەرە  و بەهار

قەرەجێكی پیری سەرگەردان

قەدەرێكی درەنگ وەختە

بەهار درۆیەكی زەقە  و

پاییز ڕاستییەكی سارد

من لە سەرگەردانیی ئەم جادەیەدا

ون دەبم  و ناگەڕێمەوە

ئەم جادەیە

پڕە لە ساتە مردووەكان  و

چركەی كاتژمێر

مەرگ ئەنووسێتەوە

ئێستا كە هاتوویت مەڕۆ

مەڕۆ با ڕێگام لێ  نەبان نەبێت

جادە ئەڕوات  و من لە غوربەتی ڕۆژگارەكانم ناگەڕێمەوە

مەڕۆ

با عەشق  و تاسەم لێ  نەبان نەبێت

بەم جادە بێكۆتاییەم مەسپێرە

لەو وێستگەیەدا

كەس چاوەڕێی گەیشتنی من نییە

مەڕۆ

با خەیاڵم لە بركی بێ ئەنجامیی ئەم قەدەرەدا ون نەبێ 

جادە ئەڕوات  و

من لە ڕێحانە بۆنی ئەم شەوەدا

خەیاڵ ئەگریم

مەڕۆ

ئێستا كە هاتوویت مەڕۆ

نەبادا 

شێعر ونم بكات.                                 

زستانی 1٣8٢ 

بیانوو

بووكە شووشەم ئەوێ 

_ وست بە و بسرەوە

بازنە  و گوارەم ئەوێ 

_ بێدەنك بە  و بسرەوە

شانە دارە دووسەرەكەی هەجیجیم ئەوێ 

_ شوێن كۆچی بێوادە كەوتووی

ئاوێنەم ئەوێ 

كراسی ڕەنگ پەمەیی  و

كل  و كلدانم ئەوێ 

دڵم بوورایەوە دایە

منیش گۆزەی سوورم ئەوێ 

ڕێگەی كانی بانگم ئەكا  و

كانی چاوشاركێم لەگەڵ ئەكات

_ شەوارەیە ڕۆڵە

چاوی كانی پڕ لە سەرابی خەوە

نەكەی بخڵەتێی

دوێنێ  شەو

وێنەی »ناهید«ی نێو كانیم شڵەقاند

_ تاوانباری تۆبە بكە

تۆ...بە...دا...یە

لە كراس  و شانە

لە بازنە  و گوارە

نەك لە بیانووی ئەمجارەم

***

ڕەقرین وشەی مەكەی تۆ

بۆ گەورەترین بیانووی ژینم

بێدەنگ لە دەروونما پەنگ ئەخواتەوە

ئیر تۆ نیت

خۆم مەكەی خۆم ئەكەم

گڕەزۆكەی ئەمجارەم

بووە بە فرمێسكی بێدەنگ

پیرانیشم، ژانێكی بێدەرمانە

سەیرم كە، چۆن پڕووكاو...هەڵپروام

سەیرم كە، لە دۆزەخی ئەوینی خۆمدا

چۆن گێنگڵ ئەدەم

بڕوانە چۆن ڕەنگی مەكە

لە نێو هەزار ڕەنگدا ئەناسمەوە

چۆنم ئاگا لە كراسی ڕەشی بەربەستەكانمە

حەزی كراسی پەمەییم تیا مردووە

سەیرم كە، چۆن بە بێ  تۆیش سرەوتووم

ساڵەها بوو ژینت 

بە كەڵكیتی پەنجەی دایكت ئەكوتا

پەنجەكانی من بە سكڵی بیانووەكانما چزان

بلۆقیان كرد

زینچكاوی ژانە ژنیان لێ  ئەتكێ 

بە كام تان تەونی ژیانم هەڵبەستم 

بە كام پۆ ڕەنگی خەمم بنوێنم

نە »تان«م تانە ... نە »پۆ«شم ڕەنگی ماوە

***

بێزوو بە خاك ئەكەم

ژانی كچ ئەمگرێ 

بێزوو بە دەنگ ئەكەم

ژانی تریشقە ئەمگرێ

بێزوو بە ئاسمان ئەكەم

ژانی فڕین ئەمگرێ   و

باران...باران...باران

بێزوو بە ڕەنگ ئەكەم  و

پەلكەزێڕینەم ئەبێ 

***

لە پەنجەرەیەكی تەماوی ئەچم

لە ئاسمانێكی تەڵخ  و

لە دیارێكی نادیار  و

لە شیعرێكی هەڵفڕیو

نە بیانووی قاشوولكەم ماوە

نە دەنگی هەجیجی

حەزی بازنە  و گوارە و شانەم تیا ئەبووژێنێتەوە

ئەوەی تیاما نەگۆڕاوە

 هەتا ئەمڕۆ پارێزراوە

بێزووی خاكە...

گەر هەزاران جاری دیكەش

وەكوو ئەوسا

نەك هەر خاكی گڵەجانەكەی »دۆزەخدەرە«

هەر خاكێ  بێ،  قووتی ئەدەم

سەت ئەوەندەشم لێدەیت

تۆزقاڵێكی تف ناكەمەوە

***

دایكت بێزووی بە خاك كرد  و

 تۆی بوو

تۆ بێزووت بە خاك كرد  و

منت بوو

من بێزووم بە خاك كرد  و

كچم بوو

***

دایە...دایە

تاوانەكەت زۆر گەورەیە

بێزووت بە خاك كرد  و

ئەستێرەیەكت كرد بە ناوم

نە بە دەرزیلەی گەورەكچان

نە بە دەسرەی جەحێڵان

بە شێوەش

 ناچمەوە ژێر سێبەری ئەناهیتا

من بێزووی خاكم

ئەو بێزووی ئاو  و پاكی

تۆ بێزووت بە خاك كرد  و

لە وشكەساڵێكدا منت بوو

هەتا ئەمڕۆ زبانم پێیەوە وشكە

تۆ چووزانی 

لە دەروونی ئەم وشكەساڵەمدا

چۆن برووسكە ئەگرمێنێ 

چۆن باران بە شەستە ئەبارێ 

چۆن لافاو هەڵمئەگرێ 

لە دواییشدا

سەرئەنێم بە كەناری ڕۆحی خۆمەوە  و

بە گەرداوی خەمی خۆمدا ڕۆ ئەچم  و

نوقم ئەبم

***

تاوانباری دایە...تاوانبار

تۆ بێزووت بە سێو كرد

لاقی من بە بەهەشتەكەی ژێرپێمدا چزا

تۆ بێزووت بە گەنم كرد

من بووم بە برێشكە

من لەدایك نەبووبووم

تۆ دەسرازەت بۆ ساز كردم

من هەوڵم بۆ ئازادی دا

تۆ شەتەكت دام

من هەوڵی فڕینم دا

تۆ شاباڵت قرتاندم

پەیڤین لە دەروونمدا كڵپەی سەند

تۆ دەنووكت شكاندم

من قاسپەم هات 

تۆ قەفەزت بۆ ساز كردم

تۆ چووزانی 

قاسپە لە قەفەزا چەند خەمگینە

چۆن ئەخنكێ   و ناگاتە كەس

تۆ چووزانی 

كە ڕەنگی دەنگم كاڵەوە بوو

چۆن ڕەنگەكانی تریشم مانیان گرت  و كۆچیان كرد

هەر وەكوو كۆچەكەی هەجیجی  و

هەموو بیرەوەرییە خۆشەكانی نێوسندووقەكەی ملی

ڕەنگەكانی تریشم كاڵەوە بوون

وەكوو حەزی كراسی پەمەیی  و

گڵەجانەكەی »دۆزەخدەرە«  و

بۆنی خۆشی خاك

لەدوای تاوەبارانێكی بەپەلە

تۆ چووزانی 

كە ئاوازت لە گەرووما خنكاند

چۆن پەڕەسێلكەی هەستەكانم ڕەشیان پۆشی  و

كەس ئازیەتی نەشكاندن

***

تاوانباری دایە...تاوانبار

گڕت گرت،

باوەشی ئاگرینت بۆگرتمەوە

كڵپەم سەند

بە بۆكڕووزی تۆوە

سووتان  و یاخیبوونم لا مەزن بوو

بۆنی غەدرت هەڵمژی  و بەرلووتت نەگرت

ئێستە، بینی من پڕە لە بۆنی غەدر  و

غەدر لە خۆم  و كچەكەم ئەكەم

لە بەربەستەكان هەڵكەوتی

سەرت شكا

لە بەرپێی منت لانەبرد

تۆ چووزانی دایە

كە لە بەربەستەكان هەڵئەكەوم

چۆن ئەگلێم  و ئەگەوزێم

تۆ چووزانی

لە ئارەزووی فڕینمدا

چۆن سەری خۆم

 بە دار  و دیوار و پەنجەرەی ژوورەكەمدا ئەدەم  و

ڕۆحی ماندووم بریندار ئەبێ 

تۆ چووزانی

ئەفسوونی عەشق

چۆنم لە سەراب هەڵئەكێشێ   و

ڕێگەی كانی چۆنم بەشەوارە ئەخات

وەی لەو ئەفسوونە، چەند پیرۆزە

بە هەموو گومان  و سەرابیەوە

تۆ چووزانی

بێقەراری چییە  و چۆن وەكوو ئاڵ

وەك وەیشوومە

لەسەر دڵم توند ئەبێ   و

خۆشەویستی

لە قەواخی ژن بوونم ئەدرێ 

چۆن باوەڕم بەو یاسا بێت

بە بەهەشتێك لەژێر پێمدا فریوی دام

تۆ بێزووت بە خاك كرد  و من بە تاوان

تۆ منت بوو،

من تاوانم ئەبێت،                  

تاوانێك  مەزنر لە بێتاوانی                  

پاییزی 1٣80

پیران: بوورانەوەی پاش گریانێكی بەكوڵ

قاشوولكە: لەیستۆكی یاریی منداڵان

دۆزەخدەرە: گوندێكی سەر بە شاری سەقز )زێدی نووسەر(، دوزەغەرە

قەواخ: سێدارە

پێكێك لەگەڵ ئەهریمەندا

ئەمەیان وەرزێكی ترە

لە منەوە سەرهەڵئەدا

وەرزێكی ساردی سووتێنەر

دەنگێك لە منا

 سەر بە هاوار  و قریشكەیە

با ئەمجارەیان

لە ئاوەوە دەست پێبكەم

بەڵكوو باران

تەلیسمی ئەم سەرابەم بشكێنێ 

ئەم وەرزە لە قاقڕی خۆیدا خنكاوە

ڕۆحم هەناسەی مەرگی لێ ئەچۆڕێ 

من سەما ئەكەم

یەك...دوو...سێ 

یەك...دوو...سێ 

من  و سەراب

پەنجە بە پەنجە سەما ئەكەین  و

ئاسۆیەك بەڕێوەیە

نە سوورە...نە كەسك

نە زەرد...نە سپی

وەرزێكی تر دەست پێئەكات

وەرزی درۆ ڕەنگاڵەكان

وەرزی ئەشقە ڕزیوەكان

وەرزی عاشقە وەریوەكان

شەیتان لە جەستەی ئەم وەرزەدا

كڵپە ئەسێنێت  و زیكر ئەكات

دەبا لە شەیتانەوە دەست پێبكەم

بەڵكوو شەیتان 

ئەلف وبێی ئەم تۆبەیەم دابات

سوژدە بۆ بەرد ئەبەم

ئاگری سەمای من  و شەیتان

ساردێكی دەم بە بوڕكان  و

بوڕكانێكی دەم بە شەختەیە

سەر بە سوژدەی كوفرەوە ئەنێم

وەرزی پاكژ بوونەوەیە لە پاكی

وشەی تۆبە

 لە مابەینی لاپەڕەكانی هەڵئەوەرێ 

لێگەڕێ ..

لێگەڕێ ...

با گرێی چارەنووسم بە شەیتانەوە 

لە گێژاوی لۆمە دەرمبێنێ 

شووشەی شەو ئەشكێنم

سەمایە ......سەما

لێگەڕێ ...

با چاوم بەسەرابی ئاسۆی

ئەم وەرزە تەماوییە ڕابێنم

با خۆم ڕۆحم دەستەمۆ بكەم

بۆ سووتان

بۆ سەما  و ڕامووسینی لێوی شەیتان

سەیركە چۆن چۆنی 

لە دەروازەی ئەم وەرزە عاشقە ئەدەم  و

قەدەغەی دیدارێك ئەشكێنم

نەردی عەشقە

بەختی خۆمی تیا هەڵداوێم

دە با لە عەشقەوە دەست پێبكەم

عەشق

ئەو وەرزە كەسكەی 

تخووبەكانی پاكژی  و گوناە

لە چێژی شەوێكی من  و شەیتان ئەنووسێتەوە

یەك...دوو...سێ 

یەك...دوو...سێ 

من  و شەیتان

شووشەی ڕۆژ ئەشكێنین

سەمایە... سەما

لەززەتی گوناهی چاوی شەیتان

لە جامەكەی دەستما شەپۆل ئەدا

دە با ئەم جامە بخۆمەوە  و

نیگا ئەویندارەكان

بە تخووبەكانی گوناهێكی بەتام  و چێژەوە هەڵواسم

سەر بە سوژدەی گوناهەوە ئەنێم

پاكژیی وەرزە ئاڵتوونییەكان

بە شەوێكی ئامێزی شەیتان ئەدۆڕێنم

لێگەڕێ ...

لێگەڕێ ...

شەوی شەراب  و شێعر  و شەیتانە

ڕۆحم سەما ئەكا  و

شووشەی شەرەفێك ئەشكێنم

یەك...دوو...سێ 

یەك...دوو...سێ 

سەمایە...سەما

شەراب سوور ئەمخواتەوە

شێعر كەسك ئەمنووسێتەوە

شەیتان خۆمێكی جوانە

خۆم گڕم

سوژدە بۆ خۆم  و گڕ ئەبەم

لێگەڕێ ...

با ملیۆنەها ساڵ دوای حەوا

بێزار لە یاسای ئادەمەكان

پێكێك لەگەڵ شەیتان هەڵدەم

دەبا مەستی لەم گێژاوە دەرمبێنێ   و

لەودیوی بوونەكانەوە

شەپۆلەكانی سەرخۆشی، 

ڕۆحێكی بێئەنوا

بەرە و ساباتی وەرزێكی شین بەرنەوە.        

زستانی 1٣81

سپێدە

ئەوە تۆ بوویت

بەرائەتت لە چاوە ترساوەكانی ئیسمائیلدا

كردە قەسیدەیەك

بۆ خوێندنەوەی كەرامەتی ئیبراهیم

ئاگرت نایە لەپی مووسا  و 

مێژوویەكت تۆمار كرد

لە سووتان  و بۆكڕووز

عیسات بەو دەردە برد  و 

خاچێكی خوێناویت

كردە ڕووسووریی نەتەوەیەك

بۆ باكیرە بوونی »مەریەم« ێك

تۆ بوویت

عاشقت كردە قوربانیی عەشق  و 

سەمفۆنیای پاییزت بۆ دوا گەڵا تۆمار كرد  و

 بێباكانە

نۆتەی مەرگت لەسەر سنگی شلێرە

بۆ دوا شەهید بەڕێ  كرد.

ئێمە لە چارۆكەی پڕ مەكری »حەوا« بەربووینەوە  و 

بووینە خەنجەری بەر پشتێنی ئادەم

لەسەر مێزی یاساكان ترووكاین  و 

تف لە شەرافەتمان كرا.

دڵتەنگی بۆ دڵمان گریا  و 

                                    گریان....

 چرپەی نیوەشەوی عاشقانی بەندكراومان بوو. 

ئێمە نەفرەتمان لە دڵی ڕەشی شەوەزەنگ كرد  و 

شەوەزەنگ

داوڵێكی بێ دڵ بوو

وەك هەمیشە درەنگ گەیشتی حەیاتم

ژیان بەر لە گەیشتنی تۆ كوشتمی

گەمژەم گەر باوەڕ بكەم

لەم سیاساڵەدا



باڵندەکانی گیرفانی تاڤگە ٢8

دەستەكانت بەخشەندەییان لێ ئەبارێ 

 

بێزارم... بێزار

بە سێ  تەڵاق هەستم دۆڕا  و 

                                كاڵفامانە...

خووم بە ناشەرعی بوونی ژیانی خەونەكانمەوە گرتووە.

ماندووم...

ماندوو لە چاوەڕوانیی ئەو مەرگەی 

بە سەر دەستی ژیانەوە گیان ئەدات.

لەم زەمهەریرە ناگەڕێمەوە

ئەمە وڵاتی حەللاجەكانە  و 

بێهوودەیە چاوەڕوانی سپێدە بیت.

وەرە با هەزەلیرین گۆرانیمت بۆ بڵێم

شێعرێكی فسفۆڕیت بۆ بنووسم  و 

         مەستانە پێكەنین....

                    بە گومانی دۆڕانمان...

وەرە با عاشقانە بگرین بۆ نیشتمان  و 

لە چاوی سێدارەوە بڕوانین

              بۆ ئەو چاوانەی

                                سپێدە نابینن.

سلێمانی ٢6/٢007/8

لە حەسرەتی بارانێكی كۆچكردوودا

نیگا لە سەرەتاتكەی ڕۆژانیكا ئەڕوێنم

خولیای شەو پڕی خەونی باڵایانە

ئەڕۆم سروودی چاوشینی وەرزەكان

سەرابی خەونەكانم

بە مۆنیی چاوە خۆڵەمێشییەكەی زستان بسپێرن

***

سەرپەنجەم گوڵ ئەگرێ  

دڕك ئەنووسێ 

ئەڕۆم باران لە چاوی كولووە بەفرا ببارێنم

ترێ  ڕەشكەی چاوی تۆش 

لە خومی هەزارساڵەی عەشقێكدا

***

گۆرانی بۆ شەو ئەڵێم

لایەلایە بۆ ڕۆژ

***

چیم داوە لە بەهارێ 

ئاشنای من نییە؟!

بۆ عاشق بەو پاییزە نەبم

خەون خەون هەڵئەوەرێ   و

لە یادی بیرەوەرییەكاندا ئەڕووتێتەوە؟!

***

هەموو مەراقی من ئەو قوڕاوەیە

نە كەس گوێلێكی لێ  ئەخواتەوە

نە كەس

پاكیی ڕوخساری تیا ئەشوات.

خەیاڵێكە

تۆی تیا نەڕوێی

تۆی تیا نەدوێی

مەراقێكە

پڕی غوربەتی ساتە عاشقەكانم نەبێت

***

ئەڕۆم ساتەكان بمنووسنەوە  و

خەونەكانیشم بە بەرزەخی خەیاڵ بسپێرم

_ گیانە لە غوربەتا مەڕوێ 

با دەستە غەریبەكان

هەستەكانت نەچننەوە

ئەڕۆم  و غوربەتی چاوت

لە غوربەتی شارێكدا لە یاد ئەكەم

خەیانەتی فرمێسكەكانیشم

لە دەمامكی پێكەنینێكدا

***

دوێنێم  تۆ...

ئەمڕۆم...؟!

بریا نەمزانیبا كێم

***

دوژمن پڕی پیلانی پێكەنین

تۆ پڕی بێدەنگی

من خودی بێدەنگی...

تۆ چەند لە بێدەنگی ئەچیت

***

ئاخ ئەشرەفی!

ئەم كانیاوە تینوویەتی بیابانی سبەی ڕۆژم ناشكێنێ 

بیرت ئەكەم 

چەند تەنیا بووین لە عەشقمانا

چەندە غەریب لە ئاوازەكانی دڵداریدا

بێهودە بوو دڵخۆشیمان



٣٣کەروێشکەی خەیاڵ

بە پاكیی ئێوارەیەك

لە ڕووناكیی مێهرەبانی نێئۆنەكاندا  و

دەستبەدەست بوونی جگەرەیەك

لە مەكری پێكەنینی كڕێوەدا

***

ڕەش ئەمانبینن

ئەماننووسن

چەند بێگەردین لە پڕگەردیی ئەم گەردوونەدا

***

پاكیزەكان

بە تەزبێحێك چورتكەی تاوانمان دائەخەن

فەتوای مەرگمان بۆ ئەدەن

چەند بێ تاوان لە دار ئەدرێین

لە هەستماندا چەندە تەنیاین

***

سەلاممان دۆڕاند

دۆڕاندن سەلامی لێكردین

شكاین

ورد بوون كردمانی بە ئاوێنە

***

ئاخ ئەشرەفی

دڵنیام خوا عاشق بوو

ئەو ڕۆژەی عەشقی خولقاند

خورپەی ناسی 

دڵی خولقاند

پیاو بوو

ژنی خولقاند

ئەو عەشقی خولقاند

عەشقیش ئێمە...

داخورپاین...

ڕاچڵەكاین...

چەند ترسنۆك عاشق ئەبین

چەندە شەرمن هەست ئەناسین

***

تۆ غەریبی شارەكەت

من هەستی خۆم

ئەڕۆم

بەڵكوو ئەمجارەیان

با تۆمارم كاتەوە

عەشق بمنووسێتەوە

ڕووبار خوێنەرم بێت  و

شەپۆلەكانی وەرزی غوربەت

ناسنامەی كۆچم بن.

بەهاری ــ 1٣84



٣5کەروێشکەی خەیاڵ

كات لە سێ  كاتدا

كات چۆكی شكا

هاوار

لە قوڕگی سكاڵادا قەتیس ما

ئاسمان

بێ تروسكە شەڵاڵی شەوە

چەم بێدەنگ

شەوبا شەكەت

لەسەر سینگی شەرگە شەمارە ئەكات

زەوی 

ئاڵ گرتوو... هەناسە نادات

شەقامی مۆن

بەسەریا شەتەك دراوە

بۆ کۆچە سوورەکەی ژیلا

***

كازیوە

بەشەرمەوە سەریهەڵدا

شەختە دڵی خۆری ڕچاند

»بەهارێكی كەم تەمەن«

خزایە باوەشی پاییز

كات كۆستی كەوت

مۆتەكە

قاقای كێشا

ئاڵ شەوچرایەك بوو

چاوی هیوای شەوارە ئەخست

هاوار

قوڕگی سكاڵای دڕاند  و 

یەخەی ئاسمانی ڕاتەكاند

چەم خرۆشا

***

شەقام

لە شەرما ئەلەرزا

دوو پەڕسێلكە هەڵپڕووكان

كات

لە تەكان كەوت

مۆتەكە

لەسەر دڵی شەقام سەمای ئەكرد

قەڵەمێك

         لەسەر چۆك 

                          ئەگریا.

سنە.  پاییزی1٣75

كەرنەڤاڵ

لە كەرنەڤاڵی عەشقی كام خوا دابەزیت

بەرەو كام جەهەننەم ئاوزەنگیت دا

لە تاریكستانی تەمەنی كام فریشتەدا

دڵت كرد بە قوربانیی نیگایەكی ئەهریمەنی

چەند گوناهبار بووم بە شەرمی لێومەوە

لە كاتی پشكوتنی نەوڕەسی ماچێكی ئەفسووناویدا

كەسێك

كەسێك لە لاپەڕە تەماوییەكانی ئێوارەیەكی قاچاخدا 

چریكاندی؛

»مرا ببوس

مرا ببوس

برای آ خرین بار«

ئەمە، كۆتایی دەسپێكێك بوو

تەقەدەروازەی لە هەموو ماڵەكانی شار كردبوو

ئەمە، چاوە خوێن تێزاوەكانی ئێوارەیەكی كپ بوو

گریابوو بەسەر حوزنێكی چاوهەنگوینییەوە

ئەمە، دەستە لەرزۆكەكانی بایەكی گەڕیدە بوو

تەلبەندەكان  و هەناسەكان

نەیاندەتوانی بەڵگەی هاتوچۆی بەتاڵ بكەنەوە

كەسێك...

كەسێك لەودیوی تێرۆرستانی هەستەكانەوە چریكاندی.

»شانه هایت را برای گریه کردن دوست دارم«

ئەمە، سەرەتای ئەو وەرزە بێ باوەڕە بوو

وتیان پێنجە

من نەمناسی  و غەوارە بوو

غەوارەتر لە چارەنووس 

لە كاتی خوێندنەوەی فنجانێكدا  و

من باوەڕم پێ هێنا

ئەمە، هەڵدانەوەی لاپەڕەیەك بوو

لەو ڕۆمانەی نەنووسرابوو

من خوێندمەوە

ئەمە تۆخ بوونەوەی

ڕەنگی ئەو وشانە بوو

كەشف نەكرابوون

لە دیوانی هیچ شاعیرێكدا سەمایان نەكردبوو

من سەمام پێكردن

ئەمە چاوەڕوانیی شانی من بوو

لە ڕێی سەفەرێكدا

جانتاكەی پڕبكات

لە بۆنی سەرێكی شەیدا  و

لە بۆنی متمانە  و

لەو بۆنەی شەكەتیی شانم بگرێتە خۆی

كەسێك...

كەسێك لەودیوی تاریكستانی ڕۆژەكانەوە چریكاندی

من بەهارم ... خەزان زەفەرم پێ نابات

من مۆمێكی چاوگەشم...با زەفەرم پێ  نابات

كەسێك...

كەسێك لەودیوی مانەوەوە چریكاندی 

و....ە.....ر.....ە

............پێیەكانم ڕۆیشتن

ئەمە، سەرەتای سەفەرم بوو

دەستەكانم فڕین

ئەمە، سەرەتای باڵەوازەییم بوو

ئەوەی ناوی  »من«  بوو

شوێن چریكە كەوت

من مامەوە  و

ڕەنگە ئەرخەوانییەكەی

گۆرانیی ڕامووسە من  و

هاتوچۆی گوماناویی با  و

هەنسكی گریانی بێكەسیی شانم  و

هەزار  و یەك شەوی وڵاتەكەی

شۆڕەسوارەكەی بابان  و

غەریب بوون لە هەناسەكانی

شەهرەزادەكەی ئەردەڵان  و

تاریكستانی تەمەنی فریشتەیەك

لە جەغزی ئەوینێكی سەرەڕۆدا.

پاییزی/1٣8٢

ڕوانگە

دووپات ئەبنەوە

ئەبمەوە

شیعرەكانم

من...

هیچ تازەیەك لە كۆنەیی مندا 

سەلامی پێ  نییە

هەمیشە هەر وایە

دوو شەقام ئەولاتر

كۆمەڵێك چاو دووپات ئەبنەوە

تەوقەكان بێزار ئەبن

لە نزیكیی ماڵەكەی منیش...

بەیانیت باش

ئێوارە باش

شەو شادێكی پڕ لە نەفرەت

تۆ چیت پێیە هاوڕێ ؟!

من، هیچ

هیچە  و...هیچە  و...هیچ

هەڵئەتۆقێ   و ئەتوێتەوە.

ساعەتی )٢5( تێئەپەڕێ 

هیچ تازەیەك

لە كۆنەیی مندا...؟؟!!

هەموو بەیانییەك 

چۆلەكەكانی دونیا 

لەسەر دارە سووتاوەكەی تەمەنی من

ئەجریوێنن  و هیچ تازەیەك

لە باوێشكی چوارچێوەی پەنجەرەمدا

وەنەوز نەیبردۆتەوە

خەونەكان نایەنە دی

بەردەوام

خەو بە ژیانەوە بینین

دووپات ئەبێتەوە.

ڕووگە

بریا ئەستێرە بووایەی

شەو تا بەیان سەیرم كردبای

ڕووبار بووایەی

خۆم بە ئامێزت ئەسپارد

زەریا بووایەی

بە شەپۆلەكانتەوە ئەكشام

بەڵام تۆ؛

پاڵەوانێكی دوورەدەستی

وەكوو ئەستێرە

تریفەت بە ڕۆژ ئەبڕێتەوە

وەكوو ڕووبار

ئامێز ئەگۆڕی

وەكوو زەریا نوقمم ئەكەیت

منیش؛

 هەر تاسە نەشكاوەكەی جارانم.

سنە. هاوینی1٣79

كاتێ  ئاوێنە پشتم تێ ئەكات

پاشی تۆ، كەس لە من خۆش نابێت  و

ئاوێنە پشتم تێئەكات

هەناسەكانم پڕحەسرەت  و 

من شێتێكی خەمگین ئەبم

خەمگینر لە ناخی خەم

پاشی تۆ، نامەكان سپی ئەچنەوە

ڕێگاكان بەرەو چۆڵەواری...

من،... »با«ی ئاوارە

سەرهەڵگرتووی دەشتەكانی ئاوارەیی

شەپۆلێكی بێبەش لە ئامێزی كەنار  و

گەڵای پاییزیی دەم گەردەلوول  و

 چیرۆكخوانی ماڵئاوایی ئەبم

نیگام ڕوا لە چاوەڕوانیدا

نە تەقەی دەرگایەك

نە جیڕەی دەلاقەیەك

نە گڤەی سەرگەردانی »با«یەك

پۆستەچیش وەهمێكی شپرزەیە  و

 نامەكانم ون ئەبن

تۆ نازانی

 پاشی تۆ

چەند وەرز  و ساڵ لێم ئەتۆرن

چۆن سەرم بە كولووی زستان ئەسپێرم  و 

ڕۆحم بە پاییزی ژاكان

پاشی تۆ

چاوەكانم لە بینین مان ئەگرن

پرچم لێ  عاسی ئەبێ   و 

بیانووی سەرپەنجەت بە شانەكەم ئەگرێ 

چ خەزانێكە ئەم بەهارەم

چ بێ باوەڕن ساتەكانم

 بە هەستی بوونت

كاتێك 

نەبوونت تەژییە لە بوون

بوونیشت لێوانلێو لە نەبوون.

تۆ هەیت  و نیت

لەم بەرزەخە سەرمەدییەدا

چۆن باوەڕ بكەم

ژیان پێدەكەنێت

چۆن حورمەتی عەشق

لە ساتەكانی بەرائەتدا پێناسە بكەم

چیرۆكێكی نوێ  لە تۆوە دەستی پێكرد 

 گومانم لە كۆتاییەكەی كرد  و

 نووسیمەوە

كۆڵانەكانی تەنیاییم هاوار ئەكەن

ئەو ڕێگایە ناگاتە تۆ  و

هەر دێم

 بارانم  و بۆنی خاكم لێدێ

تۆ، هەورێكی كۆچەرییت

تۆ، جەژنانەی دڵی منیت

بۆنخۆشر لەگوڵ ئەگەیت،

بەڕێوەیت  و بەم زووانەش

سەرابیر لە فرمێسكی خوا دائەباری

ئەو ئەستێرەیت 

تەنیا لە بیرەوەری شەودا تۆمار ئەكرێیت

تۆ باڵندەی ڕاهاتووی قەفەسیت

ئاسمانت بیر چووەتەوە  و

گەمەی هەور  و با ناخوێنیتەوە

بە من بڵێ؛ 

تۆ...

كە تاوانباری لە عاشق بوونی من

پاشی تۆ،

چۆن باوەڕ بە مانی خۆم بكەم

سلێمانی ــ 1٣86

زڕە خەو

لە شەوی پیرۆزە عەشقێكدا

پێڵووی چاوت لێكنا

كوێر...كوێر

پرچەكانی من  و شەوت پێكەوە گرێدا

من بە ناخی زەریای شەودا ڕۆچووم

شەو لە دەوری خولیاكانی من عەڵقەی بەست  و

مارێكی پەپكەخواردوو بوو

لەسەر سۆمای چاوی من  و

خەوی لێ  زڕاندم

خەوی لێ  زڕاندم

 ئەو كەنارەی لە شەوی پیرۆزە عەشقێكدا

نەبوو بە ئارامیی حەسانەوەیەك

لە دوای یاریی شەپۆلەكانی سەرشێتی

دەستی شەپۆلەكان

نەگەییە گرێ  پووچكەی بسكی من  و شەو

شەو

ڕووبارێكی خوڕڕێن  و چەواشە بوو

قەڵبەزەی ئەسەند

نە ئەوە بوو بە یەكجاری كوێراییم دابێنێ 

نە ئەوەش بوو

گرێ  پووچكەكانی بسكی من  و خۆی

بە نیگای داگیرساوی ئەستێرەیەكەوە بەند بكات

خەوی لێ  زڕاندم

نیگای ئەو ئەستێرەی

لە ئەمووستە چاوی، چاوی شەودا

ئاگر گریا

تنۆكە فرمێسكەكانی

ماسیە سوورە بوون، دائەبارین  و

شەپۆلەكان قووتیان ئەدان

 پرچم

لە جامەكەی دیۆنیزووس هەڵكێشا

لە قاموسی عەشقی شەودا

پشتم لە ڕووناكیی ئەستێرە كرد  و

سەرخۆشی فریوی شەوارە

بێداریم شەوێكی قەترانی بوو

خەوی لێ  زڕاندم  و

حاشای لە بوونم كرد

بوونم

نیگایەكی بلووری بوو

بە خەوەبەردینەیەكەوە سەری هەڵگرت  و

لە سووچێكی خەولێ  زڕاودا

هەناسەكانی بۆنی شەویان گرتبوو

شەو

بۆنی خاكی لێ ئەهات  و

سەرخۆشی دەستەكانی دیۆنیزووس

قەترانی چاوی

بە بلووری نیگای ئەستێرە دۆڕاند  و

خەوی لێ  زڕا

سەرم بە كۆشی سپی شەوەوە نا

چی ئەستێرە بوون

لە نێو پرچما زریوەیان هات

پرچم شارێكی بەتریفەی خەواڵوو بوو

لە دواوەنەوزەكانی بەیاندا

خەوی بە شەوێكی خەولێ  زڕاوەوە دی

ئەو خەونەی 

نە...بوو بە ئارامیی حەسانەوەیەك

نە...گرێ  پووچكەكانی بسكی من  و شەوی بۆ كرایەوە

تەنیا ئەو خەونە بوو

وا خەوی لێ  زڕا بوو

لە شەوی پیرۆزە عەشقێكدا

هەواڵی خنكانی شەپۆلی پێبوو

فووی لە نیگای ئەستێرە ئەكرد  و

لەپەستا پیرۆزبایی لەخۆی ئەكرد  و

تەنیا ئەو خەونە بوو

وا خەوی لێ  زڕا بوو

سەرخۆشیی من  و شەوی ئەزڕاندەوە

تاوانی شەو

كەفارەی گوناهی من بوو

ئەزڕا...ئەزڕا  و..

زایەڵەی زڕاندنەكەی

تەنیا ئەو خەونە بوو

نە دەستی بە پرچی دیۆنیزووس گەیی

نە لێوی بە جامەكەی تەڕ كرد

 نە توانیی بە نیگای داگیرساوی

ئەستێرەیەكەوە بەندی بكات

تەنیا خەوێكی خەولێ  زڕاو بوو

ئە....ز...ڕ....ا...یە...و.....ە.....      

پاییزی1٣81

ناتناسمەوە

لاپەڕەكان

لە بیرەوەری قەڵەم بەتاڵ ئەبنەوە

من لە تۆ

وەك چۆن بەهار

لە باران و

زستان لە بەفر.

با دێڕەكانی خۆشەویستی و شیعر و عەشق

لە پێڵووی خەوێكدا 

تەمەن كورتر بن لە بەهاری هەستی تۆ

بەچی ئەچێ 

گەر نەبن بەقەسیدەیەكی تاهەتایی

گەر ون بن 

لە لۆفەكانی لێوانلێو لە بێ  تۆیی

گەر بڕیارمدا جارێكی تر بتنووسمەوە

دڵنیابە لە بێداریی ئەمجارەمدا

نە وێنەی تۆ  و نە عەشقی تۆ  و نەش خەیاڵت

ناناسمەوە

***

بەئاسانی لەیادت ئەكەم

وەك چۆن ئاسان خۆشمویستی

گەر بڕیارمدا 

وشكە ساڵی دابڕانی باران  و هەور

بۆ خەونی هەڵوەریوی گوڵ بگێڕمەوە

یان بە شیعرێك 

حەسرەتی زەمەن 

لە چاوی ژەنگگرتووی كاتژمێرێكی كۆندا بنووسمەوە

یان نە؛

بڕیار بدەم ڕازدار نەبم  و

خەیانەتی مانگ بەچاوی زەریادا بكوتمەوە

دڵنیابە

بە یەك وشەش 

نە لە سۆز  و نە لە دووری  و نهێنیشدا 

ناتڵێمەوە.

هاوینی ــ 1٣86

بەندەر

ئەم بەلەمە شكاوە ناگاتە كەنار

چاوەڕێی مەبە

ئەی چاوی لەڕێ 

ڕێ  لە سەفەردا ون دەبێ  و

سەفەر یاخییەكی باڵ سەوزە

سەودای كەنار

سەری پێ هەڵگدەگرێ 

سەرەڕۆیەكی بێ بەخت

عەرشی خودا پڕە لە تەنیایی

سەفەر جانتای لەكۆڵ ناوە و

كۆڵ پڕە لە مێخەكی هەناسە

هەناسەش سوار.

ئەسپەشێ  دەگلێ

بەلەم دەشكێ  و ناگاتە كەنار

كەنار لە ژەهری هەناسەدا نوقم دەبێ 

نوقم بوون سەرهەڵئەداتەوە و

بەلەم ناگەڕێتەوە

چاوڕێی مەبە

ئەی دڵی لەڕێ 

دڵ كاپتانی بێ كەشتیی ئینتیزارە

ئینتیزار

سۆمای چاو دەبات

سۆماش خەونێكی ڕەشە

سپێدە دەیبینێ 

سنە/11/1٣/1٣8٢

بێدارم مەكەرەوە

بێ  وڵات  و عەشق

گریان پڕووزانی باڵی پەپوولەیە

شەوگرتوو

رۆژ بكە بە دیاری

بمبە تا ڕووداو 

نەبادا عەشق لە چاوتا كۆچ بكات

نەبادا ئامێزم بەتاڵ بێتەوە

لە بۆنی بوونت

با چاوەكانت نەبن بە قەسیدەی ماڵئاوایی

نیگات نەتوێتەوە

لە باوەڕی بێ  منیدا

***

بەتاڵ بوونەوە لە عەشق

بەتاڵ بوونەوەیە لە ژیان

ڕاهاتنە لە مەرگ

پارچە پارچە بوونی بیرەوەری

***

ڕاستی لە ئامێزی خەودا

بێداری تەژی لە درۆ

من

هێشتاش

خەو ئەبینم تۆ عاشقی...

بێدارم مەكەرەوە

هێشتا درۆ سەری بە شێعرم دانەخستووە  و

شەرمەزاری وشەكانم نیم

كە بوونت خەونە

بێدارم مەكەرەوە.

سلێمانی ــ 1٣87

ڕەشەبا

شەقامە زەرد  و سوورەكان

بەرەو ماڵی بەهار ناچن

ڕەشەبا گوڵی سوور ئەدا لە سینگی پاییز

ئەوین باڵی فڕین ئەبەخشێ 

چەند خۆشە بەرەو بەهار بفڕیت

مەودای نێوانی من  و تۆ

سەدان وەرزی خەمگینە

***

شادییەكان

بە هەناسەی خۆیان ئەخنكێن

ئەوین ڕەشە

ڕەش ئەبارێ  ئەو بارانەی

ڕۆحی عاشق مەساو ئەكات

باش ئەزانم ڕەشەساڵە

كۆتاییەكان نزیكن  و 

رێگاكان كورت

***

پاییز ڕەنگی ژیان ئەدزێ 

بەختەوەری شازادەی بێ  تاج  و تەختە

بە كاولاشی كۆشكەكەیدا ئەگەڕێ 

دواهەناسەی دڵۆپێك بارانە

زەوی تینوو هەڵیئەمژێت

***

ئەی ئازادی

ئۆباڵی من و ئەستۆی تۆ

داهاتووم پرچ بۆ ڕابردووم ئەڕنێ 

قەیرانی چارەنووسم بێكۆتایی

ڕەش ئەمنووسێت

بێ  بەزەیی 

ئەسپی مرادم ئەگلێنێ 

تۆ چەند وەرزی دڵشاد ئەناسی

بە چەمەڕای خەزانەوە سووتابێ !؟

***

تۆماری بكە ڕەشەبا...تۆماری بكە

چارەنووسم لە خوێنی خۆیدا گەوزاوە

چل برای كاكۆڵ زێڕین

گشت، خەنجەریان لە پشتی من كالان كرا

چل دایكی ژانگرتووی حەسرەت

بۆ بوونی من لە دار درا

***

بەختەوەری

بووكێكە دابەزیوی نابەدڵ

ئۆباڵی من و ئەستۆت ئەی چارەنووس

دڵی بەفرینم بە قەڵەمی شەو ئەنووسیت

تۆماری بكە ڕەشەبا...

مێژووی خەزانەساڵی من

ڕابردووم گەردەلوولێكی ڕەشە

بەرەو ئەنجامێكی نادیار سووڕم ئەدات

چەند جار گلام؛

چەند جار گەوزام؛

چەند جار بە پرچی خۆمەوە هەڵواسرام؛

چەند جاری كەش،

بوونم خەڵتانی خوێن ئەبێ !؟

***

تۆماری بكە ڕەشەبا...تۆماری بكە

شازادەی بێ تاج و تەختم

بە وشەی ژن لە دار درام

بە پێوانەی خەت و خاڵم

لە مێژوودا بەسەركرام

چنگی ڕەشەداڵی مەرگەزاوا

سینگی كۆتری سپی شیعرەكانم

شەقاری زام و خوێن ئەكا

شووشەی دڵم

لەیستۆكی شێتەیاسای زەمانەیە

***

لەو ڕۆژەوە كراسی پوولەكەچنی حەوا

ئاڵایە دەست و پێی ئادەم

لە شەو و ڕۆژی پەراسووم

كاتژمێرێكیان داشكاند

نرامە ژێی كەوانێك و

هاوێژرامە ئەو زوڵمەتەی

چارەنووسم، شەونووسی كرد

***

لەو ڕۆژەوە دایە حەوا

دامێنی خۆی هەڵئەگڵۆفێ 

سینگی لە بەختی خۆی ئەكوتێ و 

بۆ ئامێزی مەرگەزاوای ماڵی زستان بەڕێ  ئەكرێ

 

1٣79/7/٣0 سنە

باران

ئێوارەیەك نمێ  باران

شیعرێكی دڵتەڕمی ڕەدووخست

سنوور نەما نەیبەزێنم

هەرد نەما نەیپشكنم

نە شێعرم دۆزییەوە

نە پەڵەهەوریش ناونیشانی بارانی دامێ 

كە دڵی تۆم دایەوە

شیعرێكی خوساوی ئەوینم دی

چاوی خوماری هەڵبڕی؛

چۆن نەتزانی شیعر  و باران

عاشق  و ماشقەی لەمێژینەن

سنە ــ 1٣75

وەرزی نامۆیی

شاری پەڕاوپەڕ بەزەیی

ڕەنگە ئەگەر پەڕ  و باڵم لێ بڕوایە

ئەگەر

خۆم لەو شوێنە نامۆیە ون نەكردایە

                              بگەڕایەتمەوە!!!

 ئەمە ئاواتە خنكاوەكانمە؟!

یان

ڕووسووریی بووكێنییەكەم

ژیانمیان كردۆتە پێكێكی ژەهراوی

بە لێوی نەیارەوە؟

بڕوانە...

لە دەروونەوە پرتووكاوم

وەرزی نامۆیی 

بێدەنگ 

            بێدەنگ

ساتەكانمی تەنیوە

تۆ سێبەرێكی هەمیشەییت

بۆ باڵای وەرزی خەمەكانم

هەموو ڕۆژێك

خۆری نیگات

لە چاوی مندا ئاوا ئەبێت

تەنانەت ئەگەر بایش بتبینێت

بیر لە من ئەكاتەوە

 من 

بە باڵای باوە هەڵزناوم

دەس ڕاگرە با تێر تێر بتبینم

ڕەنگە لە دوای ساتی دیدار 

ساتێكی تر نەبێتەوە.

سنە زستانی 1٣77

بڕوا

با تۆش بڵێیت

ساواقی ئەم دوورییە دوایی دێت

                                   بڕوات پێ  ناكەم

لەو ڕۆژەوە باهۆزی ناكامی

سەری كاسی بە سەرینی شەوگاری من سپارد

نامۆ بووم

           لە خۆم 

                    لە تۆ

                          لەم جیهانە.

بێهوودە لەم بۆشاییەدا پەل ئەكوتم

سازت هەڵگرە هاوڕێ 

                        سازی سەفەرم

پەنجەت بە پەنجەم بسپێرە

                        شانت بە سەرم

شنیانی ئەم بایە بەرەو زۆزانم هەڵدەگرێ 

كەس نەیزانی

ئاواتە ڕەنگامەكانم

لە بەرزەخی مەرگ  و ژی هەستەكانمدا دۆڕاند

پەنجەت

         بە تەنیایم، 

                       دڵم  و 

                             سازەكەت ئاشنایە.

رۆحت بە ڕۆحم بسپێرە

                          سازی سەفەرم

یاخیی ئاواتی سەوزە ڕۆحێك

سندەكان یەك لە دوای یەك ئەپسێنم

بێهوودە لەم بۆشاییەدا پەل ئەكوتم

كوا هۆمەنێك بۆ ڕزگاری 

ژینم تەنراوی مەڵۆدڕكە

                          شەو تا بەیان 

چاوەڕوانی ئەستێرەی كۆچەرم

سازت هەڵگرە هاوڕێ 

شنیانی ئەم بایە بەرەو زۆزانم هەڵدەگرێ 

سنە/زستانی 1٣78

پەنجەرە

هەناسە هەناسە لە گیانكەنشتدام

چەند خۆشە لە پەنجەرەیەكی ئاوەڵاوە

سەیری دونیا بكەیت

بڕوانیتە شاری تەمداگرتوو

جگەرەی جەرگ داگیرسێنیت

بڕوانی 

چۆن مەزرای قۆزاخەی ئاسمان

با ئەیشەكێنێ   و

 پەپوولە ڕۆح سپییەكانی دائەبارن.

دارەكان شان ئەدەنە بەر

دەنكە دەنكەی ئازارەكانی ئاسمان

كێ  هەیە شانی بۆ خەمەكانی من تەرخان بكات؟!

چەند خۆشە

بڕوانیتە شاری سپی پۆش  و خەم لە یاد بكەیت

بۆ هەناسەیەكی خاوێن خنكام

ژوورەكەم بۆنی تەنیایی  و غوربەتی لێ دێت

چەند خۆشە لە پەنجەرەیەكی ئاوەڵاوە

هەناسەیەكی ئاشنا خۆی بكات بە ژوورەكەمدا

بۆنی ڕێحانە  و گەزیزەی لێ بێت

دەست ڕاكێشم

گوڵە بەفرینەكان بێنمە ژوورەوە

بیدەم لە لاجانگی شیعرم

خنكام

ژوورەم بۆنی ژنێكی كابانی گرتووە.

سنە/ 1٣87/11/15

پەیمان

پەیمانمان وابوو

من  و ڕووبار

قەت نەوەستین

ئەو بۆ زەریا خۆی ئەكوتا

من بۆ لای تۆ

***

پەیمانمان وابوو

من  و هەور

هەر ببارین

ئەو بەسەر مندا باری

منیش بەسەر دەفتەرەكەمدا

***

بۆ ژیلا

پەیمانمان وابوو

من  و با

سەرهەڵگرین

گوێ  هەڵخەین

ئەو بۆ سرتەكانی شاخ

من بۆ دوایین چرپەی ماڵئاواییت

***

پەیمانمان وابوو

من  و خۆر

تا هەتایە هەر بسووتێین

ئەو ئێستاش لە گڕدا  و

من لەكۆچی پاییزیتا

هێور...هێور

كوژامەوە.

سنە/ پاییزی 1٣78

چاو هەنگوینی

چاو هەنگوینی

بەس بە تیلەی چاو دڵم بەرە

بە وشەی جوان ڕۆحم

سەهۆڵێكی مێژینەم

هێندەت زانی

لە بەر تیشكی ئەوینتدا

لە باوەشتا توامەوە  و

لە دەروونتا بووم بە لافاو.

سنە/بەهاری 1٣77

خۆزگە

خۆزگا ساتەکان وەکوو ترپەی دڵ تێدەپەڕین

ئەوان خاو و تێنەپەڕ

دڵ نەحەواو و بێقەرار

چ شەوێکی ئەفسووناوییە ئەمشەو

نە خەیاڵ ڕێی تێدەکات

نە شێعر دەینووسێتەوە

خۆی شیرینە هەواڵی مێژووە و

شیعری نووسراو

دیلان

گۆڤەندی شارە

دار بە بەرگی بووكێنی خۆی پێدەكەنێ 

منیش پێكەنیم

چەند جوامێرانە ڕوانیتە باڵای ئاواتەكانم

چەند ئازایەنە فڕیت تا ئەوپەڕی چاوەڕوانیم

پرووش پرووش داباریت

كڕێوە كڕێوە هەستەكانمت داپۆشی

بۆران بۆران ناسینتم كرد

كامە وەرزی ژیانم بوویت

وا زریان و رەشەبا ئاشنات بوون

هۆ...بەرگ بەفرینەكان

نەكەن پێكەنن بە بووكێنیتان

ناشێ  ئەم شەوە بەفرینە بناسیتەوە!؟

بێزار ئەبم لە خۆم و تۆ

ئەو كاتەی

ئاواتەكانم پێكەنین

بە زستانە بەرگی بەختەوەریم

پێكەنیم و پێئەكەنم

بە هەموو بەرگە سپییەكان

وا بۆ دواڕۆژ

ئەبن بە تۆپەڵە شەڕەی كۆڵان

چاوت بكەرەوە

بگری ئازیز

بگری بۆ پێكەنینەكانی من

بۆ پێكەنینی درەختەكان

بۆ بێزاریی ئەم گۆڤەندە و

ئەو شەقامەی تۆم تیا ناسی و

قەت نەمناسیت

سنە  1٣79/11/6

ژن

دەفڕێت ڕۆحی و

دەڕوانێ

زۆر لە سەرەوە

بە بەزەییەوە

لەو پیاوانەی

بەزەییان

بە زیندوو و  مردووی

جەستەیدا نایەتەوە

ئەو ژنەی

بەردەباران دەکرێت.

کۆیە 11/ 1٣95/6



79کەروێشکەی خەیاڵ

رسكان

بە دەستی پاییزییت

باخچەی دەروونی ژاكاندم

وەرە ئەی لەسەرزەوی وەكوو خودا

بمكە بە شمشاڵ  و بمژەنە

دەروونم بەتاڵە لە من

دڵم بە تۆ نادرێتەوە

لەت لەتە  و یەك ناگرێتەوە

وەرە بەژنم هەڵگرە  و بمژەنە

هەرچەند دڵنیام ئەوساش

مێلۆدییەكانم ئەخنكێنی

سنە  1٣79/6/8

یاد

تۆ فرمێسكی ئەو مۆمەی وا

هەر بەیادی خۆت دامگیرسان

تۆ ئەو بایەی كڵپەی دڵمت

 لەگەڵ خۆ بردە هەندەران

من بەیادی تۆ و عەشقەكەت

بەرگەی خەمی دووریت ئەگرم

دەستی غەریبی  و تەنیاییت

ئەگرمە نێو پەنجەكانم

تۆ هەناسەی...تۆ ژیانی

تۆ باڵندەی پەڕەوازەی هەندەرانی.

سنە.1٣7٣  

زاوای ئاسمان

زاوای ئاسمان

بەرگی سپی

ئەكردە بەر بووكی كۆڵان

بووكی كۆڵان

هێدی هێدی

كچێنییەكەی

بە هەتیوی سكڵ ئەدۆڕان

سنە   1٣79/11/7

زەریا

شەپۆلی شێت

پەلی كوتا بۆ تاشە بەرد

پێی نەگەییشت

زەریا

بسكی پەرێشانی گرت

گەڕایەوە

سەرشێتانە

پەلی كوتا  و

هەستایەوە.

سنە  باهەری 1٣75

ژوان

ئەمڕۆ هاتم بۆ جێژوان

مشتێ  خۆڵ  و مشتێ  ئاونگ

خەڵاتم بوو

ئاسمان گریا

خۆر شەرمی كرد

پەردەی هەورێكی شینبۆری

بەڕووی خۆیدا داكێشابوو

نمە ئاونگێكی ئاسمان

پێڵووەكانتی تەڕ كردبوو

جەلادێك هات

كۆرپەیەكی سارد وسڕی نایە كۆشم

قەفەی پرچی خوێناویشی

بۆ ژیلا

ئاڵاندە دەست  و گەردنم

ئەمڕۆ هاتم بۆ جێژوان

زەردەخەنەی سەر لێوی تۆ

هاوارێكی ئێگجار بەرز بوو

پڕ بەدۆڵی تەنیاییمان

زریكاندی.

سنە.پاییزی 1٣75

كۆتەڵ

شەو بێدەنگە

كاتژمێر

دڵی چۆلەكەیەكی یەخسیرە

لە لەپی ژیاندا ترپەی دێت

ئەستێرەكان

بێ ترووسكە بەیەكدادێن  و 

دەستە و دامێنی مانگ ئەبن

ئاسمان خووساوی تای شەوە

مۆتەی مەرگ

لە ترۆپكی چیا هەڵنیشتووە

شار بۆنێكی غەریبی لێدێ 

شنە بێهێز

بۆ هەڵەبجە

سەر بە دار  و بەردا ئەدا

بۆنی تاوان شاری تەنیوە

ڕێبواری شەو 

ئەوكی گیراوە

حەیرانێك ئەڵێتەوە

دار تەلەكان چنگیان لە خاك توند كردووە

جۆلانەی مەرك هەڵئەبەستن

***

بەیانیە

شار بووكێكی شەنگ  و شۆخە

ئاسمان ساماڵ

كەڵانەیەكی شینە

بەسەر سنگی خاكدا دادووراوە

خرینگەی بازنە  و گرشەی پێكەنین

بزە  و نیگا

سووچی درگا

ئەنگووستیلە  و هەواڵێك  و ترپەی دڵێك

دەنكێ  فرمێسك  و بڕیارێك

بۆنی نان  و زرمەی گاووس

بەرەمەشكە  و بابۆڵەیەك

قرتەی چاوێك

سەبیلێك  و بێڵاسنێك

هیوای خۆشی كوڕانەیەك

***

ئێوارەیە

بۆنی مەرگ بینی شاری كپ كردووە

باڵی مۆتە

بەسەر شاردا ڕاكێشراوە

بۆنی نان  و سووتووی جەستە تێكەڵ بووە

شار كۆڕی فرمێسك  و گریانە  و 

لەدایكبوونی دووبارە

دەنكە فرمێسك

خاڵێك بەگۆنای مێژووەوە

تانەیەك بە چاوی جەلادەوە

ئێوارەیەكی بێ  شەوە

گەرمە شین

مشتێكی گرێ  دراوە...

***

هەڵەبجەی دایك

تەنوورێكی نێڵ دراوە

خەم  و ناسۆری شیراوشیر ئەخات

1٣75 سنە/ زستانی

گڕگان

گڕكان ... گڕكان

خۆشەویستی

لە ناخمەوە سەرهەڵئەدا

ئەبمە ئەوینی ئاگرین

زەریا... زەریا

خۆشەویستی

لە چاوانتا شەپۆل ئەدا

من ڕۆحی خۆم

بە گڕ  و شەپۆل ئەسپێرم

سنە/ بەهاری 1٣77

گورگە شەوێ 

بۆ كوێ  ئەچیت ئەی ئاوارە

كۆچی ئەمجارەت 

بەرامەی كام هاوارە

سەری گڕتێ بەربووت

بەكام بەردی ساردەوە ئەنێیت

هەناسەی ئاگرینت

لە سەخڵەتی كامە ئاواتتدا ئەكەی بەهەڵم

پەنجەی ساردت

بۆشاییەكان ئەبڕێ 

دڵی گەرمت

هاكا لەلێدان كەوت

بۆ كوێ  ئەچیت ئەی سەرگەردان

ئەو تروسكانە لە دوور

رەنگە تریفەی چاوی گورگە شەوێ  بن

»گورگە شەوێ ... 

               گورگانی شەوێ ...

لە بەهاری ژینم دوورۆ كەوێ«.

سنە/ زستانی 1٣76

شوێن پێی هەتاو

لە خۆرئاوابوونێكی ئەفسووناوییدا

كاتێ  مانگە شەو

 تاجی شاژنی ئاسمان بەئارامی لەسەرئەنێ 

كە دیواری نائومێدی درزی تێ ئەكەوێ   و

 ڕوو لە ڕووخان ئەكات

پەنجەی سارد  و

 غەریبرین ئاوازم

شوێن پێی هەتاو

هەڵئەگرن.

سنە/هاوینی 1٣75

مەگیرانی

لەوساتەوە دەستی ئەوین

دوو موورووە شەوەی دا لە سینگم

هەموو شتێك ڕەش ئەبینم

لە نێو دڵما

نوتفەی عەشقێكی ڕەش گرساوە

ژاراو ئەهێنمەوە  و 

مەگیرانیی هەتاو ئەكەم.

سنە/هاوینی 1٣75

ڕێبوار

وست بە ڕێبوار

پادیواریی ئەمشەوت

چرپەی بووكێنیی ئاسمانە

گوێ  ڕادێرە بۆ دەنگی بەفر

هەنگاو مەنێ 

بووكی خاك

كچێنییەكەی لا ئازیزە

مەیڕووخێنە.

1٣79/11/17

شەهید

پڕتەمــم خاكــی  لێــوی  و  بەهــارە  وا 

خەمــم بــاری  ڕاینــەدا  پێكەنینــێ  

ــوڵ ــی گ ــدی ڕەنگ ــات و نەم ــی ه وەرزی جوان

دڵ تەنگــی  ئاگرینــی  كســپەی  غەیــری 

ســامی زریــان هــات لــە نــاكاو دای لــە بــاخ

داخ لــە  پــڕ  گــرت  ئاگــری  گوڵــزار  ســینگی 

ڕەش ڕۆژی  هەڵوەراندیــن  هیــوای  داری 

لێــڵ و پــڕ ئــاو بــوو بەجــارێ  چــاوی گــەش

ئاگریــن كڵپــەی  بــە  بــوو  ئازیــز  كۆچــی 

نەیخانــەی دەروونمــان ســۆزی شــین كەوتــە 

ئــەی دڵــەی كــون كــون كــراوی ئاهــی نــەی

بەكــەی تــا  شــەومان  و  ڕۆژ  ناڵــەی  و  ســۆز 

شــین لەسەر شــین، دەرد لەسەر دەرد، خەم بەبار

یــار یــارە و كۆچــی  یــارە و كۆچــی  كۆچــی 

زامەكــەی هێشــتا  گەرمــە  شــاعیر  گــۆڕی 

ــەی ــكێ  خامەك ــت و دەش ــەر دێ ــی نووس مەرگ

دڵ ســۆزی  و  ئەویــن  هونەرمەنــدی  یــان 

گڵ ســینگی  دەباتــە  ڕاز  نەغمــەی  چەنــدە 

هۆگــران هۆگرانــی  ئەزیــزان،  ئــەی 

نەمــان بــۆ  كەســانە  ئــەو  هەرگیــز  ناچــن 

ناوبــران بــەرزی  بــە  وا  كەســانەی  ئــەو 

بــۆ هەموومــان تیشــكی ڕێگــەن، وەك چــران

نامــرن هــەر  پــاك  بیــری  و  چــاك  نــاوی 

ــرن ــێ  گ ــكا ج ــینگی خەڵ ــن و س ــە خوێ ــەر ل گ

كــــــــــــــوردەواری جەرگـــی لـــــەت لـــەت 

خــــەمـــــــــە و  دەرد  بــــــــەم  فێـــــــــرە 

بەرمــــــــان  و  بـــــــاخ  گەســـتی  شـــــەختە 

كەمـــە پێـــی  هــــــەر  ئەجـــــــەل  بـــــــای 

سنە/ هاوینی 1٣81

لە شووشەوە تا برین

لەیلانی خەون

تەنیا شمشاڵ ئەزانێ 

ئەم هەناسەیەم

چەند ئازار ئەژەنێ  و

بەسەر باڵی چەند برینەوە

كەروێشكەی خەیاڵ ئەیباتەوە

ئەم خەیاڵە

وەك پەلەپڕووزەی بایەكی پاییزی

وەك هاڵاوی تینی پووشپەڕ

شاڵاو بۆ چاوم ئەهێنێ 

گلۆر گلۆر فرمێسكی خەم

ئاماژە بۆ ساتەوەختی مەرگی خۆشەویستییەك دەكات

بۆ نەمر دوکتور قاسملوو

زەمەن تێیدا ڕاوەستاوە و

كپ كپ گوێی بۆ خەوی هەزار ساڵەی

مەرگی ئەوین هەڵخستووە

پیاوێك

لە نیشانەكانی ئەوینێكی سەرمەدی

لە نادیاری دیارێكەوە

لە شەقەی باڵ ئەدات و

چاوی شیعرم دەكاتە هێلانە

ڕاستەوخۆ

وەك دەمودووی منداڵێكی ساكار ئەدوێ 

تەنیاتر لە دارێكی تەریك

دیرۆكی خەونی نیشتمانێك

لە چاویدا بەدی دەكرێت

چاوەكانی پڕن لە ئەوین

لە ئازار و لە ژانەكانی نیشتمان

لە قۆزاخەی سپیی ئاوات

چاوەكانی

چاوی شیعرن

مێهرەبانن

بەشێك لە عەشقی بارانن

پیاوێك

جوامێرانە ڕوانییە باڵای خەونەكانمان

ئازایانەش فڕی تا ئەوپەڕی چاوەڕوانیمان

وەك خەوێك هات و

وەك خەوێكی نازداری بەربەیانیش

بەجێی هێشتین

كامە وەرزی ژیانمان بوو

وا هەتاو و ڕووبار و هەور ئاشنای بوون

ئەو بە مێخەكی هەناسەیەوە

باسی جریوەكانی ئازادی كرد و

چی باڵندە بوون

بوون بە داری هەزار ڕیشەی ئاواتەكانی

ئەو دەستی بەسەر شكۆفەكانی لیمۆدا هێنا و

بەرامەی عەشقە لیمۆییەكەی

ناخی پڕكردین لە شەربەتی عەشقی نیشتمان

لە بەهارنارنجی خەونێكی بێگەرد

باسی بەهاكانی بۆ كردین و

بەهاكان

نوقڵانەی لەدایكبوونی شەوەزەنگی حەزیا بوون

ئەو، قاسملوو بوو

مەراقێك بوو

لە لووتكەی شاخەكانی قەندیلەوە

خەونی وەنەوشەیی دەبینی و

ئاگری شۆڕش

لە نێڵەی چاوەكانی دەچوو

ئەو، لە ڕەنگی بارانە فرمێسكی خودا بوو

تا كەی لەبەر شەوەژانی ئەم زامەدا

هەڵكوڕمێم

چاوەڕێی مەبە ئەی دڵی لەڕێ 

تاڵاوی دووریت ناخی پڕ كردم لە ژار

تۆ لە پێرلاشێز ئارام بنوو

با بە مێرگی یادت ئارام بگرم

تۆ، كە تامی شیلەی شیعرێكی بەهاریت

تۆ، كە هەورێكی مانگرتوویت

لە ئاسمانی چاوی مندا

بیلبیلەتم بدەرێ  سەروەر

لەم هەموو بێڕەنگییە كوێرایم داهات

لە ناڵە ناڵی برینەكانتەوە

هاوارێك خۆی ئەخواتەوە

لەم بەڕبەڕستانی مرۆڤایەتییەدا

لەم سەردەمی ئەنفالی عەشقەدا

ئەم نیشتمانە هەلا هەلا

پێغەمبەرێكی دەوێ 

لە ڕەنگی 

پێغەمبەرە تووڕەكانی ئەم سەردەمە نەبێ 

داماڵڕاو لە سۆراخی دایك و زێد و شارەكەم

ئەم دڵە بەرتەنگەم 

بە تەنیایی خۆم و ئەم خاكە بێ نازە دەلەرزێ 

ئەو ڕۆژەی وەكوو لوولووپەڕێكی سپی

لە دڵی مەندترین كەناری رۆحماندا سەرت هەڵدا

وەك باڵندەیەكی بەرزەفڕ

خەونە رەنگامەكانی نیشتمانت 

بە لووتكەی شاخەكانەوە دەڵدەبەست

كوندەی حەق

ڕەنگی مەرگی 

بە باڵای پەلكەزێڕینەی ئاواتەكانت ئەبڕی

بەدوای سارد كردنەوەی

كوانووی خەونەكانتەوە بوو

چاوی برسیی داهۆڵی پیر

كوێر... كوێر

ئاڵایە كراسە ڕەشەكەی شەوگارەوە و

مەرگی هیوای واژۆ كردی

لەو ڕۆژەوە

داهۆڵە پیرەكەی تاران

وەك كوندەی حەق

بۆ هێنانەوەی سێ  دڵۆپە خوێن* هێڵنج ئەدات

تا تەمەنت پێوە ماوە

یا حەق یا حەق بكە داهۆڵ

كوێر و باڵ فش

بە مێشكی پووشینتەوە

ئەو سێ  دڵۆپە خوێنە

هەر ئۆباڵی گەردنی تۆن

گەنمی سەغیر بینت دەگرێ 

تۆو تەریكەژینی كوندەی حەق

تۆو شەوەڕاوی كوندەی حەق

تۆو ناڵەناڵی بێ  سەمەر

لێرە بستە خاكێك نییە

لە دواڕۆژی ئازادیدا

بتگرێتە خۆی و بتناسێت

دڵی ئێمە، زێدی ئاشتی

خاكی ئێمە، ئەهوورایی

بست بە بستی

تۆڵە و گڕكان

بۆ دواڕۆژی كوندەی حەق و

داهۆڵە پووشینەی تاران.

كۆیە   4/15/1٣9٣

* ئاماژە بۆ چیرۆكی »سێ دڵۆپە خوێنی«ی سادق هیدایەت

تەوارە باڵ زیوینەكان

لێوانلێو لە شپرزەیی  و بێ ئارامی

چاوەڕوانی نووسینی شیعرێكم

هەر لە دەوری چاوەڕوانی، هاتن  و نەهاتن ئەسووڕێتەوە

لەو شیعرانەی لە سەرچاوەكانی گیانەوە هەڵئەقوڵێن  و 

ئەڕژێنە ژیانەوە

هەر یادگارە  و وەك پەپوولە پاییزە لە دەورم كۆئەبنەوە

ئەمەیان سووتانێكی ترە

ئیر من بەو خەمەوە ئەژیم تا ئەو وەرزەی

تاڤگەیەك لە خۆشیی دیدارتان بەسەرما بڕژێ .

تا ئەو شوێنەی بیر بڕ ئەكات بیرتان ئەكەم

تا ئەو شوێنەی خەیاڵ ئەڕوا لە خەیاڵمان

ئەی ئەو درەختانەی باخەڵتان پڕە لە باڵندە  و

ئەو تاڤگانەی گیرفانتان پڕە لە ئەستێرە

چرایەكم بدەنێ  با خەمێكم ڕووناك كەمەوە.

كچە پێشمەرگەكانم

شەستە بارانێك ماچ

هەزاران گوڵئەستێرەی سڵاو

هەزاران پەپوولە خۆشەویستی 

بۆ دەوری شەمی باڵاتان

بۆ دەوری پرشنگی ڕۆحتان

ئەم قەدەرە، نە لای من بوو نە لای ئێوە

هاتم بۆ ئەوەی لە نزیكەوە

بۆن بە هەناسە  و خۆشەویستیتانەوە بكەم.

بە من بڵێن

ئەم مەوسیمی دابڕانە كەی ئەبڕێتەوە؟

ساتە خۆشەكان 

لە ترووسكەی ئەستێرەیەكی كشاو ئەچن

هەستەكانم لەم غوربەتەدا سەرگەردانن

لە نێوان ترسێكی گەورە  و عەشقێكی گەورەدا ئەژیم

بەڵام كە گەڕامەوە، وەك گوڵە هێرۆیەكی سپی ئەگەڕێمەوە

كامە عەشقی گەورەتان دیوە 

بێ  سۆراخ  و بێ  ڕەقیب  و بێ  ناحەز  و لەمپەر بووبێت

خۆشەویستی چییە، 

ئەگەر سووتان  و قوربانیی  و یاخیبوون نەبێ 

ئەگەر سووتانەكە گەورە نەبێت، چۆن بڵێم

با وەك تریفە ئاشكرای بكەین

با وەك نەورۆز جاڕی بۆ بدەین

ئەم عەشقە گەورەترە لەوەی 

من لە بەردەمیا نەچەمێمەوە  و

تەنیا خۆشەویستیی نیشتمانە

 لە هەر تەمەنێكدا بە گوڕ  و تینی خۆیەوە دێت.

تۆ بڵێی چاوگی بڵێسەی ئەم قەدەرە

 بۆ لای غەریبییەكەی قاسملوو بگەڕێتەوە  و

ڕۆحی ئەو لە ڕۆحی ئێوەدا بێت؟

بیرتان ئەكەم كچانی شارەكەم

تۆ بڵێی 

ئێوە ئەوەندەی من ئەم خەمەتان هەبێ ؟

دنیا بووە بە گوندێكی بچووك

ئەی بۆچی بۆ بینینتان

لە من بووە بە هەموو گەردوون!

ئەی كچانی شیعر  و خۆشەویستی

پڕاوپڕم لە ئەندێشە  و سۆز  و تاسە

چەند غەریبن گوڵەكانی شارەكەم

لەو دڕكەجاڕی وەیشوومستانەدا

پەنهانین خەمەكانیان  و



107لە شووشەوە تا برین

لە پشت پەرژینی ئابڕوو  و كەرامەتەوە

بۆ بیستنی ڕازەكانیان.... »هیچ بیسەرێك« 

گوڵانی سەرلق

بریقەكانی مانگەشەوی شیعر

خۆشەویستیتان باش

ئێوە خەوێكی سەرابی نین

تێپەڕبوونی پرشنگێكی خێراش نین

لەوپەڕی ئازادیی پرچەكانتانەوە

 ژیان گەلێك بە سوێ   و

بە تەمتوومان  و بە ژار  و ژەنگە

لە درەختێكی تەریك ئەچوون

ئێستا ئەزانن چ ئازارێك  و چ گێنگڵێ  ئەمپروێنێ ؟

بە من بڵێن؛ ئێوەش ئەو باڕێزەیە

ئەو وەیشوومەیە دایگرتن

 وا سەفەری ئەفسووناویی 

 فیردەوسی ئەوین  و  شیعری گڕتێبەربووتان گرتەبەر؟

نووری چاوان

چەكەكانتان لە شان كەن  و

وێنەیەكم بۆ بنێرن 

بەڵام بە قژێكی ئازادەوە.

نازانم نا

نووسینم بیر چووەتەوە

پیرەژنێكی سەرسپی

كراسێكی شڕی پینەهەڵنەگری بۆ هەڵگرتووم

نهێنییە  و نایدركێنم

ئەترسم هاوارەكانم بەدەردی هاواری نێو بیابان بچن

با لە هەلهەلە  و چەپڵەرێزانی ژنانی خێڵەكەیەوە

بگەمەوە بە دواهەناسەی عاشقی دۆعا  و

ویژدانی مرۆڤایەتییش

پەزێرە نانی سەگ نەخواردوو بێت.

پێتان نەوتم كیژۆڵەكان

 بۆ ئاگر هاتوون

یان بۆ ئاگر تێبەردانی من؟!

ئێجگار جوانە تەنیاییتان  و جوانە خەمتان

ئەوجی شۆخیەتیتانە لە وپەڕی غەریبیدا

دارستانێكم بۆ نووسیونەتەوە،

 بەڵام

قسەكانم وەك ئاگردانی سارد وسڕیان لێدێ   و

ناگەنە لاتان

لە كوێوە دەست پێبكەم؟!

ڕێژنەیەك بارانە ماچ  و سڵاو و 

هەزاران گوڵ ئەستێرەی سۆز  و خۆشەویستیم

لەم دڵە نووتەكەوە

من، دەمێكە چاوەڕێتانم

من، هەر وەكوو خۆمم

تەنیا  و تەنیا  و تەنیا

چاوەڕێی هاتنتانم

تكایە وێنەم بۆ بنێرن، بەڵام بە بێ  شەو

بە ناونیشانی ئەو خەونانەی ئەیانبینم

هەموو ڕۆژەكان وەكوو یەك خۆیان ئەجوونەوە

خۆشەویستییەكی بەئازارە

گێنگڵە  و بڕانەوەی نییە

پەنگ خواردنەوەیەكە

نازانم بەرە وكوێم ئەبات

پەنجەكانم

گەڵای پاییزین  و هەڵئەوەرن

لە زامستانی بێ  قەدەریی ئەم ڕەشەبایە

كۆیان بكەنەوە  و

گەرم گەرم بیانگوشن

خودایا

قەدەری ئەم زستان  و هاوینە بەچی ئەچێ 

گەر خاكەلێوە ڕەشم بۆ نەپۆشێ   و

هەناسەم نەبێ  بە توونی ئاگر

تەوارە باڵ زیوینەكان

هەر تاڵێك لە قژتان ڕووبارێكە لە هیوا

تاڵێ  قژ  و دڵۆپێ  لە چاوان  و مۆمی پەنجە  و 

گەڵای خەندە 

بەڕێ كەن 

بۆ شاعیرە دڵ لە شووشە سەرشێتەكانی شارەكەتان

كە پڕن لە غەریبی  و لە تەنیایی

بۆ ئەوەی لە شەوێكی نووتەكی شارەكەتاندا

داگیرسێن  و بنووسن  و

بۆ ئەوینی ئێوە بژین

كیژۆڵەكەم

ئەگەر ویستت بێیت

بە باڵی پەپوولەیەك وەرە

شەوێكی نووتەك وەرە

بێ  سێبەر  و غوبار

لە خەیاڵی پەپوولە پاییزەیەكەوە ڕێ  بكە

هەورێك بكە بە شاهێد  و

رووبارێك بە پاسەوان

وەكوو كوولووە بەفرێك وەرە  و

لەسەر دڵی وشەیەكم بتوێرەوە

وا وەرە

حورمەتی هەنگاوەكانت نەشكێ   و

شەو دەفتەری نهێنیەكانیت پێ بسپێرێت

وا خەریكە تاریك ئەبم

مەگەر بە بینینت ڕووناك ببمەوە

کۆیە  1٣89/9/14

پایژی خەونە سپییەكان

دەمنووسێتەوە

هەردەم

وەك خەیاڵێكی یاخی

بە نێوچەوانی ئەسپە كوێتێكەوە

غار ئەدات و

لاپەڕە لاپەڕە

فرمێسك و شادیم تۆمار ئەكات

مێژوویەكی سوور

ڕۆژگارێكی سوور

دەزرینگێتەوە و

زرۆكە زرۆك

بەسەر دارەسووتاوەكەی تەمەنمەوە

هەڵدەنیشێ  و

جریوەی دێ 

چەخماخە لێ ئەدات

كلوو كلوو  دادەبارێت و

گڵەوەزەكان دەنووسێتەوە

لە نێوان كڕێوە و ئاگردا

خەیاڵ

نووسەكی گلیار و لقە

دوو پەنجەی كەشیرەیە

یاخی و بە تاو

وەك تاوەبارانێك

لە نێوچەوانی هەور دادەبڕێت 

وەك گەردەلوول

لوول دەخوات و

وەكوو ئاو پەنگ.

لەو دیوی شووشەی پەنجەرەكانمانەوە

دەڕوانێت و

ئێمەش دەڵێین

چ مانگەشەوێكە

ئەو ساتانەی تۆ دەكەویتە ئاخڵەیەك لە غروورەوە

دەبیتە سەربەرزی

دەبیتە نیشتمان و

بوونمان و سەرمان

مانا دەگرن

دەمنووسێتەوە و 

تێدەپەڕێت

وەك ڕێبوارێكی كەسیرەی

بن گوێسوانەی ئازادی

سەیر كە

باڵندەكان  لە ئێمەدا دەژین

هەورەكان سەریان بە هەنسكەوە دەنێن

سەیر كە!

ئەم وێنا سادەیەی ژیان

لە بەركەوتنی ئێمە و شووشەكاندا

لەتمان دەكا و

گێژمان دەكا و

دەستمان لە گلیار و هەتاو بەرئەدا

سەفەری جەستەمان

بەرەو خاك ئەبات و

تەنیا بیرەوەری بارووت و

دەراغە بەتاڵەكانمان بۆ دەمێنێتەوە

كۆتایی جەنگ

واتە هەڵواسینی چەكەكانمان بە دیوارەوە

كردنەوەی چۆكمان و

سپاردنی كۆڵەپشتییەكانمان

بە ئازارەكانی غەریبی

واتە....

نووستنی دڵۆپێك ئاو 

لە دڵی زەریادا

واتە ژیان و ژیانەوە

لەگەڵ خاشەكانی پیرترین درەختەكاندا

كرانەوەی پەنجەرەكان و

فڕینی خەیاڵی شووشەكان

لە بەستەڵەك ترین ڕۆژی ڕێبەنداندا

لە چوارچرای دڵمانەوە

چوار چرا داگیرسێنین و

چاوەڕوانی چرایەك بین

نووتەكرین شەوەكان ڕووناك كاتەوە و

پێمان بڵێ

یەك و یەك و یەك و یەك

هەر دەكاتە یەك

كێ  لە پایژی ئەم خەونە تێدەگات

كێ  لە پایزەڕێزی ئەم خەیاڵە تێدەگات

ئێمە خاراوین و

كەس پایەناز بۆ

خەونە سپیەكانی ئازادی ڕاناخات.

کۆیە  ٢/٢1/1٣94

پایژی ) تەعبیری خەو(

گڵەوەز  )خەنە تراویلكە ـ گل سنگ(

كەشیرە )پێكەوە لكاو(

گلیار )شكۆفەی هەنار(



117لە شووشەوە تا برین

وشكە سەما

لە تەنیایی ئەم غوربەتەدا

دێیتەوە ناو چاوەكانم و

ماچ بۆ لاپەڕە دەستەوەستانەكان ئەنێری

بۆ ئەوەی بە ژانرین قەسیدە

بە برك ترین شیعر و

بە سوێ ترین پەخشان بنووسمەوە.

من لێرەم و 

خەیاڵم لێزمەی بارانێكە

 خۆش ناكاتەوە

من لێرەم و

لەو دوورەوە خاكێك بانگم دەكا

بۆ پێشەوا قازی محەممەد

بۆنی جەستەی شەهیدی لێ دێ 

من لێرەم و 

نزاكانم لە لەپی دەستەكانم بەولاتر ناگەن

ئەبمەوە بە هەوری ئاسمانی مەهاباد

یادگارەكان وەك پەلكە گیای بەهاری

لە گیانما دەڕسكێنەوە 

لە كوێن ئەو دەستانەی هیوایان چاند

كە ئەمڕۆ

لە كۆڵانە داگیرساوەكانی شاردا 

خەم دابەش ئەكرێ   و دڕكەزێیە.

زبانمان بە یادی ئاو لە گۆ كەوتووە  و 

ئاوێنەكان

بەرلەوەی خۆر هەڵبێت

مەدالیای مەرگ ئەدەن لە سینگیان  و 

كریستاڵی ترین وێنەی خۆر

پێشكەشی شەوەزەنگ ئەكەن.

ئەمە سەرەتاتكەی غوربەتی من  و 

غوربەتی تۆفانە دامركاوەكانە  و 

جوانیەكی جوانەمەرگە.

لە سەرپەنجەی منەوە تا مانگەشەو

لە پێستی منەوە تا شیبا

لە بێدەنگی منەوە تا زریكەی ئەو دیوی پەنجەرەكەم

فڕین مەودایەكە تا ئازادی

ئەوانەی لە فڕین تێناگەن

ڕازەكانی ئاسمان ناخوێننەوە

سەر لە سڕی هەورەكان دەرناكەن  و

 ئاشنای جەهەننەمێكن

ئەوینی تیا ئەسووتێنن

ئەوانەی گوێ  لە هەناسەكانی باخچە ناگرن

هەست بە دڵداریی خاك  و گوڵ ناكەن

گوڵ بە دەستیانەوە هەڵئەوەرێ   و 

بۆنی ناكەن

ئەوانە ڕازی سەربەستیی خاك  و 

سەربەرزیی سێدارە نازانن

دۆڕاوی ژیانێكن

ڕۆژی هەزار جاریان لە قەواخ ئەدات

كاتژمێریان تەمەنی حەقیقەت جواب ئەكات  و 

مێژوویان ئەستێرە ئینكار

پەنجە بەجێماوەكانیش لە كۆڵان

خەوی شەوانەی ئەو دەروازانە ئەزڕێنن 

چاوەڕوانیی كرانەوە ژەنگی پێهەڵێنان  و 

پیری كردن.

ئێمە لە سەودای ئاوێنەشاردا  و 

دەستەكانی ئەوان 

كۆڵی نووسینەوەی خەونە دزراوەكانمان

ئێمە لە قەدەری ئەنفالی نەوڕەسەكانمان نەبووینەتەوە

ئەوان نەفرەت لە ڕووناكی  و ئەستێرە  و ئاوێنە ئەكەن

پێكەكانیان نەیارانە لەیەك ئەدەن

شەوارە سەرخۆشی كردوون  و 

مەستانە پێدەكەنن

بەو ئەستێرانەی شوێن پێی مانگە شەویان هەڵكرد.

گەورەی شەهید

لەم ڕۆژگاری دڵەڕاوكێ  و نائارامییەدا

تەرمی شەهیدەكانمان بەسەر دەستمانەوە ماوەتەوە  و 

كەس نییە شان بداتە بەر تابووتی خەونەكانمان

پڕی مێژووی ئەم عەشقە لاسارە

سەیری پەنجەرەكانی خۆرئاوابوونمان كرد

بەچی ئەچێ 

گەر نەفرەت لە هەموو پاكیزەییەك بكرێ 

بەچی ئەچێ 

گەر بە ئاسوودەیی

 پاكییەكانی مرۆڤایەتی دادگایی بكرێن

لە بێ دادگەی بێ دادەكاندا

گەر بەهارەمان كوێرو لێی بدا  و 

هەوری نەزۆك داببارێ 

گەر گوڵە هەمیشەییەكانی بەهەشت

ببن بە قردێلەی ئازادی

بە لاجانگی پرچی كچانی نێو بەستەڵەكەوە

لە برینەكانی ڕۆحم بڕوانن

ئەنجن ئەنجنی ڕۆژگارم  و 

شەوگار لەسەر پێڵووی چاوم هێلانەی كردووە

بۆتیمارێكی قەراخی شێعرم

حەسرەت بۆ ئەو وشانە ئەخۆم

دار  و سێدارە، سەر  و قەواخ، ژیان  و مەرگ، 

ئازادی  و شەهیدیان وێنا كرد.

گەورەی شەهیدم

تۆ وەكوو كوڵی فرمێسك

لە هەنسكەكانی دڵمەوە نزیكی

ساڵمان گڕ  و وەرزمان گڕ  و ڕۆژمان گڕ

ئاگر،  ئاگر ناسووتێنێ 

ئەمە ڕازی سەمای كڵپەیە

شیری مەمكی ئاگر خورایەوە

گڕكانی ڕق تەقایەوە

زەوی هەناسەی ساردی لێ  بوو بە توونی ئاگر

وەرەوە گەورەم

چیرۆكەكەت ناتەواو مایەوە

پێكمان ژار  و 

نۆشمان دار 

چاوی شێعرمان بە باران و  

تریشقەمان گێنگڵ ئەدا

وشە لە سینگماندا قەتیسە 

وەرەوە

ئەم نیشتمانە نزایەكی خێری دەوێ 

تۆ، كە لە ڕەنگی موعجیزەكانی خودای

تۆ، كە لە تۆرەمەی دەنگی ئەنەلحەقیت

تۆ، كە قەواخ لە دواهەناسەت شكۆفەی گرت

تۆی دڕ بە تاریكیی شەوەزەنگ بردوو

وەرەوە و پێیان بڵێ 

ئێوە كێن؟!

هەڵگری چ ناسنامە  و شەریعەتێكی پۆخڵن

كە نە وەرزتان لە ساڵدا ناوی هەیە  و

نە ڕەنگتان لە هیچ وەرزێك ئەچێ 

ئێوە

ساڵتان ڕەش  و

وەرزتان ڕەش  و

ڕۆژتان ڕەش  و

مێژووتان ڕەشر  و

چارەنووستان قەترانییە

ئێوە میراتگرانی هەرەسن 

وەرە و پێیان بڵێ 

لە وانەفسای دڵەبەردینەكاندا

ئێمە هێشتاش سروودی عەشق  و

نەغمەی خۆشەویستی دەچڕین.

سکاڵا

ئەرێ خوایە تۆ لە کوێیت؟

لە مێژە خۆت لەم ئۆمەتەت گێل کردووە؟

ماندووی؟

لە سکاڵای بەندە ساکارەکانت!

یان لە دڕندەیی ئۆمەتە ڕاستەقینەکانت؟

پاڵت لێ داوەتەوە و

ڕەنگە لە کەنارئاوەکانی هاوایی

ماندوویەتیت بە تیشکی نیانی خۆر دەرئەکەی

ڕەنگیشە بێزار... بێزار

لە دەنگی بۆمب و کاتیوشا

سەردانێکی دورگەکانی کەنارییت کردبێت

یان ...

هەرچی هەیە؛

لەم دەڤەرە نەماوی دڵنیام.

چ خەمت نەبێ

پاڵی لێدەوە

بنوو

نوێنەرەکانت لەسەر زەوی

موو بە موو، فەرموودەکانت 

دەکەن بە نووکی شیر و فیشەکەوە

هەروەک جارەکەی جاران

بێ کەم و کووڕی.

بە قسەی من دەکەی مەیەرەوە

با لانیکەم

ناچار نەبی کاولکاری و 

کوشتوبڕ و زەبروزەنگی ئۆمەتەکەت

وەئەستۆ بگری

گوتبووت لە هەموو شوێنێ هەم!

کە واتە 

لە ناخی ئاگری هەموو بۆمبێکدا هەیت

لە بۆنی خەردەلی هەناسەبڕدا 

لە نووکی فیشەکی هەموو جەنگاوەرێکتدا

لە تیزماڵکەی دەم خەنجەرە دەبانەکەیاندا

هەیت و... هەیت و 

ناتوانی حاشای لێ بکەیت.

ئەری تۆ نەبوویت گوتت

لە پەنا گوێتان، پێتان نزیکرم؟

ئەوە تۆ بوویت

بە لاملی 17 کچە ئێزدییەکەوە

هەڵپڕووزایت؟

ئەری خوایە گیان دڵنیایت

تۆ نەبووی بە نووکی خەنجەر و کێردی 

دەست داعشییەکانەوە دەبریسکایتەوە؟!

بمبوورە، عەبدێکی گوێڕایەڵت نیم

لێت یاخیم و لێت نابوورم

ئاوڕێک لە ڕووبارە خوێنەکەی

 بن پێچکەی تەختەکەت بدەیتەوە

ڕەنگە خۆشت لە خۆت یاخی بیت و

بێز لە خۆت بکەیتەوە.

بە قسەی من دەکەیت مەگەڕێوە 

كۆیە ــ 1٣96

شەبەنگێك لە تریفە زیوینەكانی بەفر

لەودیو دڵی چۆلەكەیەكی كێوییەوە

دڵی پێیە ماندووكانم ناشت و

سەرم دڵنیا بوو

كە سەفەرە ئەفسووناوییەكانی پەنجەم

چیر بەرەو وشە زیزەكانی شیعر ناڕۆنەوە و

بە لێواری دیوارە ڕووخاوەكانی ژیانەوە

بەرەو ئاوەدانییەكانی بەهەشت ڕۆیشتم

كەچی چەپكێك خەم

لە ڕەنگی خەمەبەردینەكانی پووشپەڕ

ڕۆحی ماندوومی

لە ڕووبارە سەرهەڵگرتووەكانی غەریبیدا خنكاند

بۆ نەمر دوکتور سادقی شەرەفکەندی

ئەمێستاكە 

لێوڕێژ لە ژان و مەرگ

بێوەختەهەناسەی دەم گریانێكی خەست

ئەمباتەوە بۆ ئەو ساتەوەختانەی 

لە مندای و بۆنی غەریبیی من دەگریت

ئەمێستاكە 

كۆڵانەكانی شارەكەم 

خەو بە دڵەڕاوكێی پشت دەلاقەكانەوە دەبینن و

پادیواری لە گەرووی ڕێبواری شەودا

بێزوو بە خوێن ئەكات

كە من  و هەناسەكانم

دوو ڕێبواری شپرزەی ئەم كاروانەین

ئێوە ئۆقرە  و ئێوە هەدان

وەك ڕۆژ لە كەلی ئاواتەوە سەرهەڵئەدەن

لە چیاكانی چاوەڕوانیەوە ئاوا ئەبن

سەرهەڵدانتان زامە  و ئاوا بوونتان ناسۆر

دڵداریتان خەمێكی خەستە  و

چاوەڕوانیتان كوشندە

نیگاتان ئاشنا  و سیحری پەنجەتان ئاشنا

باسی سەربووردەی ئەو گەڵایانە دەكەم

كە شەمشەمە كوێرەكانی تاران

لە جەستەی دارستانیان ڕنییەوە 

كەچی ئێمە لەو بارانە دەگەڕاین 

كە سەمای بە جەستەی درەختەكانی ئازادی دەكرد

ئەمە چیرۆكی كەڵەكێوییەكی باڵابەرزە

ئێواران وەك تاڤگەیەكی بەلەز 

لەو شاخانە دەهاتە خوارەوە و

ئەو ناوەی پڕ دەكرد لە هاژە

ئەمە چیرۆكی ڕووبارێكە

بەیانیان بەخوڕ تێدەپەڕی و

قەڵبەزەكانی عەشق و خۆشەویستییان دەبەخشییەوە

چیرۆكی مرۆڤێكە 

باخەڵی غەریبانی پڕ دەكرد لە عەتری لوولووپەڕ

ئەمە ڕەنگی شێعرێكی باڵابەرزی كێوییە

بۆنی پنگە و هەزوێ و كاشمەی لێ دێ  و

ئەو ناوە پڕ دەكات لە سەرابی بوونی خۆی 

ئەمە كۆمەڵێك وشەی هەڵبزركاوی

دەم شنەباكانی ئازادییە

چەند پەیڤێكی ڕیزكراوی منە

بەدەم ئازارەكانی ئاسمانەوە

خەرمانانم  تاڵە تاڵ

نۆتەی سەمفۆنییەك ئەنووسێتەوە

كاروانێ  لە خەونی پاییزیی لەت وپەت



باڵندەکانی گیرفانی تاڤگە 1٣0

باڵای غەریبیی خەمەكانم بژەنێ 

گەر قاسملووی گلێنە مۆمی غەریبانی شار بوو

دوكتور سەعید شەبەنگێك بوو

شەبەنگێك لە تریفە زیوینەكانی بەفر

ئاوێزەی بەر هەتاوی ڕۆژهەڵات

پەلكەزێڕینەیەك لە هیوا و

چرای سەر هەڵەمووتی خۆشەویستی و وەفا بوو

ئەی ئاشناكانی سیحری نوور 

چاوەڕوانم بن لە داهاتوویەكی نادیاردا

لە دوایین هەنگاوی سێبەرێكی شەكەتدا بۆم بگەڕێن

وەك دوایین دڵۆپی فرمێسكی مۆمێك 

سەری ماندووتان نایە سەر جەستەی ساردەوە بوو

كات بە كات

هەناسە بە هەناسە

خاشە دائەكوتن لە هەستمدا  و شین ئەبن

ئەبن بە لاولاو بە باڵای ئەوینمەوە باڵا ئەكەن

ئەستێرە كۆچەرەكان

بە ئاسمانی كام شاری ئەوینەوە

سەقامگیر ئەبن.



1٣1لە شووشەوە تا برین

ئاوەدانییەکانی بەهەشت

نزیکر لە خودا

ئەستێرەکان لە ئامێزم دەگرن

شەو دەبێتە داڵدەدەر و

من مانگێکی گەڕیدەی

بەرهەیوانی شەوێکی ساماڵ

لە کەنارەکانی خەونی سپێدەدا

نزیکر لە بەخشندەیی دەستەکانی

شاخەکان لە ئامێزم دەگرن

ڕووبار دەبێتە حەیرانێکی ئەبەدی و

من سەرمەدی دەبمەوە

پۆلێک پاساری بە دەورمەوە

پووزەوانەیەک و جامانەیەک

شەبەنگی مانگەشەو

لە ڕوومەتی سیخواری گوێسوانەی

ئەم بەهەشتەی سەرزەوی دەدات و

نزیکر لە خودا

شەیدایی هەڵمدەگرێ

بەرەو ئاوەدانییەکانی بەهەشت.

بەردەسۆران/ بناری شاخی بەربزین/ڕێبەندانی 1٣94



1٣٣لە شووشەوە تا برین

ڕەنگەڕێژی چوارچرا

حەفتا ساڵە سپیدارەکانی چوارچرا

شکۆفە دەگرن

پاییزانەش گەڵا گەڵا

خەزان

سەر بە هێلانەی پاسارییە سەرشێتەکاندا دەکا

حەفتا ساڵە

باپووسکە 

کراسی بووکێنیمانە و

 بەهارانەش

بووکی سپێ پۆشی چوارچرا

ئامێز بۆ شکۆفە چاونەپشکووتووەکانمان دەکاتەوە

70 ساڵە 

٢80 وەرزە

بۆنی چەک و بۆنی بارووت

لە دەست و بینمان نابێتەوە

حەفتا ساڵە

سەردارە سەربەدارەکەی نیشتمان 

گوێی بۆ نەغمەکانی ئازادی هەڵخستووە و

بە مەراقەوە لە بوغزی ئەو چاوانە ئەڕوانێت

کە هیچ لە مەراقی چاوەڕوانیی ئەودا نین

نامۆ نامۆ

دەستیان ناوەتە بینی سپیدارەکان و

لە جەستەیان

سێدارە بۆ لاوەکانی شاری سەرداری سێدارە هەڵدەخەن

قووڵە برینەکانی ئەم دڵە و ئەم جەستەیە

پێ بە پێی عەشق

ڕێگا سەختەکانمان بڕی

وەدوای داوی 

کۆلارەی بەختەوەری کەوتین

شاخە و شاخ

بنار بە بنار

مێرگاو مێرگ

ئەستێرەمان چنییەوە و

ڕنگاڵی ئەم عەشقە لاسارەمان نۆشی

پەڕوباڵمان لێ ڕوا

باڵەوازە بووین و باڵمان گرتەوە

با باڵای »با« وە هەڵزناین

حەفتا ساڵە ڕەنگەڕێژەی ئەم ئەسمانە ساماڵە بووین و

سێلکە خاکەکانمان تێراو کرد

ئێمە بەرمووری بە سیلان و شیلان ڕازاوەی

 بەرۆکی نیشتمان بووین

بەرینایی شۆڕشمان بڕی

وەجاخزادەکانی ئەم خاکە بێ نازە بووین

چەک و پووزەوانە و جامانە

پێناسی عەشقە تاهەتاییەکەمان بوو

ئێمە چەردە کچانی

پێشەنگی شۆڕشین

٢4ی ڕەشەمە/ 1٣94

70 ساڵەی دامەزراندنی یەكێتی ژنانی

دێموكراتی كوردستانی ئێران

نەكەی پەنجەرەم لێ بكەیتەوە 

هەتا كوێ  لەگەڵم دێیت

لە كام ساتەوەختی تەماویدا 

ماڵئاواییم لێدەكەیت  و

بە زریان  و شەپۆلان ئەڵێیت

فەرموون

وا ئەم قەرەجە ماڵ بەكۆڵەم 

بە سەرە شێتەكەی خۆی  و

دڵە فراوانەكەی ئێوە سپارد

تۆ هەڵوەدای هەڵوەدایی من نیت  و نازانی

ئەفسوونی ئامێزی چ كەنارێك

بووە بە خولیای شەوانم

بۆ دایکم



1٣7لە شووشەوە تا برین

 بمبوورە دایە

بەم هەموو برینەوە لە دەركەت ئەدەم  و

لێت دەبوورم

كە دەركەم لێ  ناكەیتەوە

ئەزانم بە بۆنی برینەكانم بێزار دەبیت

من عاشقێكی سەر بە سەفەرم  و 

گەڕانەوەم خەونێكی ژاراوییە

بە حەسرەتی باخچەكانت بڵێ ؛

كیژم پێویستی بە خاكێك بوو بۆ ژیانەوە

بە ئاوێك بۆ ڕوین  و

شنەبایەك بۆ گەشە

بڵێ؛  كیژم لە گومانی بوونی خۆیدا

ونبوویەكی جەستەی خەیاڵ بوو

ڕۆژانێك بوو پێت ئەوتم 

دەستم ماچ كە لێت ئەبوورم

ئەودەمانەش باش ئەمزانی 

بە بێ  ڕاموسینی دەستەكانیشت لێم ئەبووریت

دەستەكانت لە دەستم نێ 

با چەپكە چەپكە

گوڵە حەسرەتیی نێو شەقارەكانی ماچ كەم  و

بە فرمێسكم پاراویان كەم

دەستەكانت لە دەستم نێ 

با تێر تێر بۆنیان پێوە بكەم

بەڵكوو

هەندێ  لە بۆنی

گوڵە ژاكاوەكەی ژینتی پێوە مابێ 

بە مەلۆتكەی كامە ئازار شەتەكت دام

لە پێخەفی چ ژانێكا گەورەت كردم

هەلۆركی كامە زامت بۆ هەڵبەستم

بەسۆزی چ حەیرانێ  كرامە خەو

كامە هاوار لایەلایەی شەوانم بوو

كە تا ئێستاش

كراسێكە  و بەباڵام بڕاوە

ئاخۆ كراسی خەمەكانت چەند هەراوە

كە لە تەمەنی مناڵیمەوە

دایئەدڕی  و نابڕێتەوە  و 

هەر لەخەما باڵا ئەكەم

لەوەتەی هەیت، ژان ئەبژێریتەوە  و

لە بەرەژانی ئەم كیژەت نابیتەوە

لێم خۆش مەبە دایە

كراسی ئازارەكانی تۆ  و خۆمم لێ  گۆڕاوە

لێم ون بوویت  و نازانم

لە برینی زامی كام خاكا



1٣9لە شووشەوە تا برین

لە نێرینەی ڕووباری كام خەما

بتدۆزمەوە

دەستەكانت بێنە

لێرەكانە دوو لەپی تەرازوو

پارە و دڵە...

لە فرمێسكی تۆوە تا چاوەڕوانیی من

زەمەنێك فەرامۆشی ئەدوێ 

بە من بڵێ 

چۆن ئەگەمەوە بە سروودی چاوەكانت

لە چوارچێوەی وێنەیەكدا

كە دیوار شانازیی پێوە دەكات

ئەمشەو لە دەركەی ماڵەكەت ئەدەم

لێم مەكەوە

دڵە ساكارەكەی تۆ نازانێ 

پەپوولە دەڵڵاڵی گوڵە  و

با سیخوڕی شەمشەمەكوێرە

بەسیە دایە

بەس پرچە سپییەكانت بڕنەوە

لەسەر دامێنی كراسە ڕەشەكەت

بوون بە نەخش  و

سیمای ئازارەكانت ئەنوێنن

چەمەریی ژیانت ئەگێڕن

دایە گیان

تاوێ  لەتەنشت ڕووباری ئازارەكانم دانیشە

هەناسەی خەمەكانم ببژێرە

تۆ ئەو زامە ئەبەدییەیت

باوەشت بە ئاواتە سووتاوەكانما كردووە

ڕۆحی ماندووم ئەلاوێنێ 

تۆم لە نێڵەی مەشغەڵێكا لێ  ون بووە

بە ئاگری ئەوین دایساوە  و ناكوژێتەوە

تۆ ترپەی دڵێكی ماندووی  و 

لە ناخمدا هەستت ئەكەم

شنەی حەیرانێكی

لە كوولەكەی ئاوازێكدا دەنگت هەڵدێت

هاواری ئاخێكی خنكاوی

بەقەد هەستی هەستی خۆشم ئەوێیت

لە سۆزی غەریبی ئاوازەكانمدا

هەناسەت دێ   و

غەریبانە لەناخمدا ئەبی بە ئاخ

من لە هەرەسی دەروونمدا

 بێدەنگانە لەبێدەنگی تۆ ئەڕوانم

لێم ببورە

ئەو وڵاتەی بەئاوەنیا  و ڕێحانە  و شلێرەوە



141لە شووشەوە تا برین

سەری بە بناری ئاگرییەوە نابوو

وڕینەی دەم خەوێكی خۆش بوو

ڕازەكانت كۆن كەوتوون

وا خەریكم لە ڕووباری ئازارەكانما ئەخنكێم

لێم ببوورە

لە ئاوێنەی ژیانی تۆدا خۆم ئەبینم.

ئەمشەو من بارانم  و

لە شووشەی پەنجەرەكەت ئەدەم

هێند دڵپڕم

تا بەیان خۆش ناكەمەوە

دڵنیام نامناسیتەوە

من ئێستاكە ساتێكی گڕتێبەربووم،

گۆرانیەكی تۆراوم  و

پشتم لە ڕۆژە ژەنگ هەڵێناوەكان  و

شەوە كەڕوو لێدراوەكان هەڵكردووە

نەكەی پەنجەرەم لێ بكەیتەوە

بە گوڵە نایلۆنەكانی سەر ڕفەی ژوورەكەت بڵێ؛

كیژم لە هێڵكاریی سەر دیواری ماڵەكەمانەوە

تا دڵۆپە فرمێسكەكانی پشت پەنجەرەی

تا تینوویەتی ماسیە سوورەی نەورۆز  و

تا وێنە تۆز لێ نیشتووەكەی  باوكی  و

هەموو ئەو هەموویانەی 

خورپەكانی ئاواتیان پێناسە كرد

سەرەڕۆیەكی سەر بە سەفەر بوو

بڵێ  كیژم

بەرهەمی ئەفسانە خەیاڵاوییەكان نەبوو

ڕێبواری سەفەرێكی بێگەڕانەوەی تاهەتایی بوو

دیرۆكی خوێن  و ئازادی،

شەهید  و سەربەرزی ئەنووسێتەوە

بڵێ ؛ 

كیژم پێشمەرگەیەكی كوردستانە.



14٣لە شووشەوە تا برین

چرپەیەک بۆ تۆ

تۆشەبەرەیەک لە برین و

ئازاری ئەو ڕۆژانەی

ڕەشر بوون لە شەوەزەنگ

بە شانمەوە

سەفەر بردمی

تا ئەوپەڕی نەگەڕانەوە

سەفەرم کرد

سەفەرێک بە بۆنی بەهار

تا ئەوپەڕی شەیدایی

پڕ بووم لە ئاواتی کەسک و

شنەی ڕێحانە

پەلەپەل مۆمێکم داگیرساند و

دڵتەنگییەکانم وەکوو پۆلێک پاساری

باڵیان گرتەوە

بەفر باری و نەباری...

ڕۆژ هەڵات و هەڵنەهات...

باران دایکرد و داینەکرد...

سەفەر کۆتایی پێنەهات و

ئاواتەکانم

بوونە باپووسکە

پەنجەکانم لەگۆ کەوتن

هەنگاوەکانم شل بوونەوە و

سۆمام بە ئاسۆوە ڕاما

پاییزێکی درەنگ بوو هاوڕێ

وامزانی دوا مەنزڵە و

سەرەتا بوو...

وامزانی ڕۆژە و

شەو بوو...

وامزانی گوڵە و...

مەخابن

دڵم نایە بە دڵتەنگی بتنووسمەوە

من لە تۆرەمەی پەرییەک بووم

نیوەی جەستەی با بوو

نیوەکەی دیکەی بۆران

دەستێکم هەتاو بوو

دەستەکەی دیکەم

نا....

دەستەکەی دیکەم هیچی تێدا نەبوو

ئەم بێشکەیە هەر ڕادەژەنرێت و

دەستەکانی پەری

بە دەسرازەی ئەم مێژووەوە شەتەک دراوەو 

شل بۆتەوە

چرکەچرکی ئەم کاتژمێرە شێتم ئەکا و

زەمەن تێ ناپەڕێ

غوربەت بینم دەگرێ و

دڵم...

نا...دڵم

چیبکەم، دڵم نایە بە دڵتەنگی بتنووسمەوە.

هەڵاڵە

بەسەر هەڵاڵەی تەرمی چەند شەهیدی دیکەدا تێپەڕم

هەتا دڵە بەبەرد بووەکەم

 تەزووی شێعر پێیدا گوزەر بکاتەوە

من ئەو شاعیرەم دڵم بووە بە بەرد

تۆیش وەکوو تەمەن ڕۆژێک کۆتاییت دێت

مردن زاری دائەپچڕێ و

پڕ بە گەرووی هاوار ئەکات

ژیان ڕێگە نادات 

عاشق بیر لە مردن بکاتەوە.



147لە شووشەوە تا برین

ڕەبوو

ئەمجارەیان

لە خەیاڵی ئەسپێکەوە ڕێ دەکەم

غار ئەدات و  لەسەر پاشووە و سمکۆڵان ئەکات و 

ئەحیلێنێ:

ژیان لە بەڕێ کردنی هەناسەکانی خۆی دەترسێ

چ ڕەبوویەکی خنکێنەرە

کاتێ من لە سواری خۆم دەگەڕێم.

سەمای جامانە

دەنگی پێتان لە ترپەی دڵی شار ئەچێت.

چەند ئاشنایە ترپە ترپی دڵی شار و خشپەی پێتان.

دەلاقەکان لە چاوەڕوانیی کرانەوەدا 

خەو لە پێڵووی چاویان ڕەویوە.

کەروێشکەی هەواڵێکی دێرئاشنا 

گوێی شار و دێ دەزرینگێنێتەوە.

تیزماڵکە خوێنی لێواری خۆرنشین

چرپەی گەڕانەوەی هەناسە تاسەبارەکانی پێیە و

مژدەی ئازادی،

دڵ بە دڵ، سینگ بە سینگ و نیگا بە نیگا دەفڕێت.

»پەخشانە شێعرێک بۆ خاکیپۆشانی وڵاتەکەم«



149لە شووشەوە تا برین

هۆ...هەڵۆ تیژباڵەکان،

لە سەردانی ئەمجارەتاندا،

چەند زنەتان بەسەرکردەوە؟ 

تینوویەتی چەند ڕووبارتان شکاند و 

پیرۆزبایی خۆڕاگریتان لە چەند شاخی سەربەتەم کرد؟

ئێوە کە لە تۆرەمەی خۆڕاگری و پیرۆزایەتیی و ئاو و ئاگرن،

بە شاباڵی خەیاڵی چەند دایکی شەهیدا هەڵزنان و

بوونە ئۆخژن؟

ئێوە ئۆقرە و ئێوە ئاوات و ئێوە سوکنان.

ئێوەن سەرنیاکەرەوەی قەڵای ورە و

هیوای بەرزی گەڕانەوە، و 

ئێوەن سۆما و ئێوەن بڕوا و ئێوەن هەدا.

هۆ... بەورەکانی لە ڕەگەزی جەنگاوەرانی خۆرەتاو،

لەنگرێ بگرن با شاخ کڕنۆشتان بۆبەرێت،

سەرخەوێک بشکێنن با داربەڕووە پیرەکان داڵدەدەرتان بن،

لێوتان بە زنەی فێنکی نیشتمان تەڕ کەن،

لەگەڵ ڕەهێڵەی بەهاردا

دابارن

با کوردستان تینوویەتی بشکێ.

لە سەهەندێکدا وچانێک بەن

با دار و بەرد و شاخ تاسەی دیدارتان بشکێنن.

وەرزی ڕاسانە 

خوێن جمانی وەرزی ئازادییە و 

لرفەی خوێنی ڕۆڵە بەجەرگەکانی نیشتمان،

دەمارەکانی کوردستان دەهەژێنێت.

خوێن جمانی کۆتایی وەرزی تاسەبارییە و 

هەناسەی ڕاسان لە شاخەوە شۆڕ ئەبێتەوە و 

لە گوندەوە سڵاو بۆ شار دەنێرێت و شار دەجمێ. 

دە هەستەوە ئەی شاری ئازار چەشتوو،

دە هەستەوە ئەی لانکەی خەبات.

سەیرکە! 

بەرەنسکی ڕۆڵەی شەهید

بە سەمفۆنیی ترپەی پێی ئەم پۆلە جەنگاوەرە سوکنا 

دەگرێ. 

بڕوانە!

نزا و پاڕانەوەی دایکی شەهید

لەگەڵ هەر هەنگاوێکی ئەم شۆڕشگێڕانە

سەر لە ئاسانەی خودا دەسوێ. 

دە هەستەوە ئەی خاکی دایک،

هەناسەیەک بدە، 

خۆڵ لە چاوی مێژوویەک بکە، 

سەرشۆڕیت بۆ تۆمار بکات.

نەینووکی چارەنووسی ئەم جەنگاوەرانە

تەنیا باڵانمای شەرەف و سەرکەوتنە.

هەستەوە و 



151لە شووشەوە تا برین

نەفرەت لەو بستە ئامێزەی خۆت بکە،

خوێڕیگریی کردۆتە دیرۆکی سەرشۆڕی و ملکەچی.

هەستەوە!

شلێرە و گەزیزە بهۆنەوە و 

لە لفکەی جامانەی جەنگاوەرەکانتی هەڵپێکە، 

پنگە و کاشمە و هەزوێ بخەرە پەڕی شاڵیان و 

بەرامەی مێخەکی هەناسەیان ببەخشەوە.

هۆ... ئەی ڕۆڵە نەبەردەکانی سەردەمی ڕاسان و ڕاسانەوە،

ئێوە کە خشپەی پێتان لە ترپەی دڵی شار ئەچێت!

تۆکمەتر هەنگاوەکانتان هەڵگرن،

خوێن جمانی شارە و 

سەمای جامانە

داڕێژەری ئاهەنگی سەرکەوتن.

سەرچۆپیکێشی ئەم ڕاسانەش دایکی نیشتمان.

ڕاسپێردراوانی ڕاسانی ڕۆژهەڵات! 

هەنگاو بە هەنگاو 

خاکی پیرۆزی نیشتمان 

لە دڕکەزێی چەریکە پەرستان ڕاماڵن.

وەک تاڤگەیەکی بەلەز 

لەو شاخانەوە داگەڕێن و

هاژەی پەیامی سەربەستیی ئاربابا،

ئاویەر، نەکەرۆز، زاوابووک و تەرەغە

ڕندۆڵە، بووزی سینا، شاهۆ و بێستوون

زەڕنە و داڵاهۆ

بە گوێی شاردا بدەن و 

خەیاڵی ئەستێوری دێوەزمەی شەوەزەنگ

بە باپووسکەی دوایین بەفری تەمەنی بسپێرن.

داگەڕێن و بەورئاسا 

نیگای داگیرساوی ژنە شەهیدێکی تریفەپۆش

 بکەنە چراوگی ڕێگاتان و

خەو لە چاوی ئەستێرەکوژان بزڕێنن.

بڕوانن 

نیشتمان بێزوو بە بوونتانەوە دەکات و

پەلکەزێڕینەی هیوای لەسەر هەڵبەستوون.

زایەڵەی سروودی  »خوایە وەتەن ئاواکەی«تان،

وشکەساڵی بێهیوایی ئەتارێنێ و 

قرمەی چەکتان 

نێڵەی ئاگری شۆڕش بەتینر دەکات.

 

هۆ... ئەی خاکی پۆشەکانی سەردەمی ڕاسان و ڕاسانەوە،

ئەی ئەو درەختانەی باخەڵتان پڕە لە باڵندە و

ئەو تاڤگانەی گیرفانتان پڕە لە ئەستێرە،

ئێوە کە خشپەی پێتان لە ترپەی دڵی شار ئەچێت!

ئێوە کە شەیدایی خەونێکێ بێگەرد

بەرەو ئاوەدانییەکانی بەهەشتتان دەبات،

داگەڕێن!

وا خوێن جمانی شارە و 

سەمای جامانە 

داڕێژەری ئاهەنگی سەرکەوتن.

سەرچۆپیکێشی ئەم ڕاسانەش

دایکی نیشتمان.

